
გუშინდელი აქცია განსაკუთრებული ხალხმრავლობით არ გამოირჩეოდა. აქციის დაწყებიდან (18:00) სულ მცირე საათ-ნახევრის განმავლობაში რუსთაველის გამზირზე საავტომობილო მოძრაობაც კი არ იყო შეფერხებული. აქციის მონაწილეებმა გზა მხოლოდ მოგვიანებით გადაკეტეს, თუმცა ამის საჭიროებას ხალხის რეალური რაოდენობა ნაკლებად მოითხოვდა. 
საღამოს აქციის ორგანიზატორებმა საკუთარი გეგმები გაასაჯაროვეს - ისინი დღეს 14 საათზე მთავრობის ადმინისტრაციასთან მივლენ და პრემიერ მინისტრთან შეხვედრას მოითხოვენ. 
გიორგი ვაშაძე: მოვილაპარაკეთ ზაზასთან. მივდივართ პრემიერთან კანცელარიაში ყველანი ერთად, სადაც კვირიკაშვილთან დიალოგის დაწყებას ვაპირებთ მთავრობის გადადგომის მოთხოვნით. ჩვენ პრემიერთან შეხვედრას მოვითხოვთ და ვნახოთ, მიგვიღებს თუ არა. ამასთან, ყოველ საღამოს სოლიდარობის აქციები გაიმართება. იმ შემთხვევაში, თუ პრემიერი არ შეგვხვდება, კვირას 10 ივნისს 16:00 საათზე მასშტაბური აქცია გაიმართება რუსთაველის გამზირზე.
ზაზა სარალიძე: მივდივარ პრემიერთან შესახვედრად, პოლიტიკოსებთან და საზოგადოების წარმომადგენლებთან ერთად. 
ზვიად კუპრავა: ჩვენ მზად ვართ, პოლიტიკოსებთან ერთად შევხვდეთ პრემიერს და მისი გადადგომის დროსა და ფორმებზე მოლაპარაკება ვაწარმოოთ. უნდა მოვიდეს მთავრობა, რომელიც გამოიძიებს საქმეებს და აღასრულებს სამართალს. ჩვენ ასევე მოვითხოვთ ვადამდელ საპარლამენტო არჩევნებს. შესაბამისად, ჩვენ დასახულ გეგმებს მშვიდად მივიყვანთ ბოლომდე. არ დავიღლებით. გადადგეს პრემიერ მინისტრი დროულად. ფაქტიურად, ჩვენ ველოდებით დღეს, ხვალ ან მაქსიმუმ, ზეგ კაპიტულაციის გამოცხადებას. გამოვხატავთ მზადყოფნას, პოლიტიკოსებთან ერთად შევხვდეთ პრემიერ მინისტრს და ვესაუბროთ, უფრო უმტკივნეულოდ რომ იყოს და მშვიდი გაგრძელება რომ მივცეთ, რუსთაველი რომ იყოს გახსნილი, მისი გადადგომის ფორმებზე, დროზე, ვადებზე და ა.შ. ვაწარმოოთ მასთან მოლაპარაკება.
ნიკანორ მელია: პრემიერ მინისტრმა უნდა განაცხადოს ჩვენი თანდასწრებით, რომ დიახაც, რაღაც ან ვერ გააკეთა ან არ გააკეთა და ეს უნდა თქვას საზოგადოებრივი ფართო სპექტრის თანდასწრებით. წინააღმდეგ შემთხვევაში კვირას  10 ივნისს მთელი საქართველო რუსთაველის გამზირზე! ყველანი უნდა გამოვიდნენ. ბატონი კვირიკაშვილი ხვალ უნდა შეხვდეს ბატონ ზაზა სარალიძეს სხვადასხვა ოპოზიციის წარმომადგენელთან და სხვადასხვა საზოგადოების წარმომადგენელთან ერთად. ბატონ კვირიკაშვილს ხშირად უყვარს ხაზგასმა, რომ იგი ყველას პრემიერ მინისტრია და არა მხოლოდ „ქართული ოცნების“ აქტივისტების. დიახაც, ესეც ერთგვარი ჟესტია საორგანიზაციო საბჭოს წევრებისა, რომ ჩვენი თვითმიზანი არ არის, რუსთაველის გამზირი იყოს გადაკეტილი, განსხვავებით იმ ოპოზიციისა, რომელიც ეხლა ხელისუფლებაშია და რუსთაველის გამზირს კეტავდნენ იმისთვის, რომ საარჩევნო კოდექსში ცვლილებები შეეტანა მაშინდელ ხელისუფლებას და კი ბატონო, ესეც ლეგიტიმური იყო და 3 თვე ჰქონდათ გადაკეტილი რუსთაველი გამზირი. სანამ გადატენილ რუსთაველის გამზირს არ დაინახავთ, ვერ დარწმუნდებით, რომ ხალხში წარმოუდგენელი უკმაყოფილებაა? დასაჯონ ხვალ მკვლელები, ვინ უშლის ხელს და ეს ხალხი ადგება და წავლენ სახლში. 

გაიმართა „ქართული ოცნების“ პოლიტსაბჭოს სხდომა, რომლის დასრულების შემდეგ განცხადება პრემიერ მინისტრმა გააკეთა - 
გიორგი კვირიკაშვილი: ვიმსჯელეთ მიმდინარე საკითხებზე. შევაჯერეთ ჩვენი პოზიციები. როგორც ორი დღის წინ მოგახსენეთ, უახლოეს დღეებში გაიმართება პარლამენტის რიგგარეშე სხდომა, სადაც მოხდება საგამოძიებო კომისიის შემადგენლობის დამტკიცება. ხვალიდანვე პარლამენტის უმრავლესობის ლიდერები გამართავენ კონსულტაციებს უმცირესობის წარმომადგენლებთან ამ საკითხებთან დაკავშირებით, სადაც პოზიციების შეჯერება მოხდება, ხოლო კომისიის შემადგენლობის სხდომაზე დამტკიცების შემდეგ კანონით გათვალისწინებულ ვადებში გაიმართება უკვე პირველი სხდომა კომისიის.“
პრემიერმა ასევე თქვა, რომ ორი დღის წინ შს მინისტრსა და მთავრობის ადმინისტრაციის ხელმძღვანელთან ერთად შეხვდა სახალხო დამცველს.
გიორგი კვირიკაშვილი: მან მოგვაწოდა ის კითხვები, რომლებიც კონკრეტულად სარალიძისა და დადუნაშვილის, ხორავას ქუჩაზე მომხდარი მკვლელობის საკითხთან დაკავშირებით არსებობს. შინაგან საქმეთა სამინისტრომ უკვე დაიწყო დაკითხვების პროცედურები კონკრეტულად დანაშაულის შეუტყობინებლობისა და მოწმეებზე ზეწოლის მიმართულებით. ასე რომ ეს პროცესიც დაწყებულია“.
პრემიერის თქმით, ორშაბათიდან იუსტიციის სამინისტრო საზოგადოების მაქსიმალური ჩართულობით დაიწყებს მსჯელობას მომავალი მთავარი პროკურორის კანდიდატურაზე. „როგორც საზოგადოებას შევპირდით, ეს კონსულტაციები იქნება მაქსიმალურად ფართო. ჩვენი მიზანია, მთავარი პროკურორის კანდიდატურას, რომელიც იქნება შერჩეული, ჰქონდეს მაქსიმალური ლეგიტიმაცია საზოგადოების მხრიდან. დღეს შევჯერდით მხოლოდ პრინციპებზე. კონკრეტულ კანდიდატურებზე პოლიტსაბჭოზე ჯერ არ გვიმსჯელია. ეს საკითხი პოლიტსაბჭოზე მხოლოდ და მხოლოდ მას შემდეგ დადგება, რაც მთავრობის მიერ დამტკიცებული კონკრეტული კანდიდატურა პარლამენტს გაეგზავნება“, - განაცხადა გიორგი კვირიკაშვილმა.
რაც შეხება ამ პროცესებს და იმ ადამიანებს, რომლებსაც აქვთ უსამართლობის განცდა, პრემიერის თქმით, ხელისუფლებისთვის ეს არის სერიოზული გამოწვევა და ასეთ კითხვებზე, რომელიც საზოგადოებაშია, პასუხის გაცემისთვის არის შესაბამისი ფორმატები. 
გიორგი კვირიკაშვილი: ასეთ ფორმატებში უნდა გაეცეს პასუხი ყველა კითხვას და აუცილებლად გაეცემა. რაც შეეხება იმას, რომ კონკრეტულად რადიკალიზებულ ჯგუფებს უნდათ, არასტაბილურობის განცდა გააჩინონ და აყენებენ აბსოლუტურად არამართლზომიერ პოლიტიკურ მოთხოვნებს, ჩვენ არასტაბილურობის შექმნის საფუძველს არავის მივცემთ. ჩვენი ხელისუფლება ზრუნავს იმაზე, რომ საზოგადოებას ყველა კითხვაზე მაქსიმალურად გაეცეს პასუხი, მაგრამ ჩვენ ასევე ვიზრუნებთ იმაზე, რომ ქვეყანაში იყოს სტაბილურობა“.
ირაკლი კობახიძე: ჩვენ ვისაუბრეთ საგამოძიებო კომისიის შექმნის საკითხზე. ჩვენ კომისიის ფორმირების პრინციპებზე ვისაუბრეთ. მათ შორის ჩვენი მხრიდან სავარაუდო შემადგენლობის შესახებ. საბოლოოდ კომისიის შემადგენლობა მას შემდეგ ჩამოყალიბდება, რაც კონსულტაციებს ოპოზიციასთან გავივლით. სავარაუდოდ, ჩვენ რიგგარეშე სხდომის ჩატარება დაგვჭირდება მომავალ კვირას და ჩამოყალიბდება კომისიის შემადგენლობა".
არჩილ თალაკვაძე: ჩვენ განვიხილეთ სავარაუდო  შემადგენლობა, რომელთა შორის არის რამდენიმე კომიტეტის თავმჯდომარე, ასევე ფრაქციის თავმჯდომარე და  საბოლოო შემადგენლობაზე უკვე ოპოზიციასთან კონსულტაციების შემდეგ შევთანხმდებით. მე დარწმუნებული ვარ, რომ ნაბიჯ-ნაბიჯ ეს კომისია გონივრულ დროში შეძლებს, რომ საქმესთან დაკავშირებით, ყველა გარემოებასთან, ყველა კითხვასთან მიმართებაში საზოგადოებას მიაწოდოს ობიექტური ინფორმაცია.
თამარ ჩუგოშვილი: კონსულტაციების პროცესში ჩამოვყალიბდებით, როგორი იქნება ზუსტად შემადგენლობა და თავმჯდომარეობა. ჩვენ ჩვენის მხრივ საუბარი გვქონდა ჩვენს ნაწილზე კომისიის შემადგენლობის. როგორც იცით, კანონმდებლობიდან გამომდინარე უმრავლესობა არ შეიძლება იყოს უმრავლესობაში საპარლამენტო საგამოძიებო კომისიაში. ჩვენი მხრივ წარმოდგენილები იქნება შესაბამისი კომიტეტების წარმომადგენლები და ის პირები, რომლებსაც გააჩნიათ როგორც სამართლებრივი, ასევე სხვა ტიპის კომპეტენცია, რომ კომისიის მუშაობას ხელი შეუწყონ. რაც შეხება თავმჯდომარეობას და რაოდენობას წევრების, ამაზე ოპოზიციასთან კონსულტაციების შემდეგ საზოგადოებას მეტ ინფორმაციას მივაწვდით.
კახა კალაძე: ვისაუბრეთ ორ თემაზე. პირველი ეს იყო საპარლამენტო  საგამოძიებო კომისიის დაკომპლექტება. უახლოეს დღეებში ასევე დაიწყება  კონსულტაციები შემადგენლობასთან დაკავშირებით საპარლამენტო უმცირესობასთან. მეორე საკითხი - დღეს დამტკიცდა  პოლიტისაბჭოზე გენერალური მდივანი, ასევე აღმასრულებელი და პოლიტიკური მდივანი. შემოტანილ იქნა ორი ახალი მიმართულება, ეს არის საერთაშორისო და რეგიონალური მიმართულება, რომელზეც თამარ ჩუგოშვილის და დიმიტრი სამხარაძის კანდიდატურები იქნა განხილული და დამტკიცებული.

ირაკლი კობახიძის შეფასებით, ამჟამად მიმდინარე აქციის სადავეები „ნაციონალურმა მოძრაობამ“ აიღო ხელში.
გუშინ გაცხადდა ოფიციალურად, რომ  საუბარია პარტიულ მიტინგზე, თორემ წინა დღეებშიც ვხედადით, როგორ წარიმართებოდა, ვის მიერ იყო ორგანიზებული ეს მიტინგები. პირველი ტალღა იყო საზოგადოებრივი რეაქცია იმ ინფორმაციაზე, რომელიც გავრცელდა განაჩენთან დაკავშირებით. ჩვენც გვაქვს კითხვის ნიშნები განაჩენის თაობაზე და ამაზე ღიად ვსაუბრობდით, თუმცა ამის შემდეგ იმავე დღეს, საღამოდან  პროცესის სადავეები ხელში აიღო ენმ-მ. ასე გრძელდებოდა ეს პროცესები 2 დღის განმავლობაში და ეს გაცხადდა გუშინ. ვიხილეთ კომიკური სურათიც, გუშინ ასე შეფასდა საზოგადოების მიერ ის ყველაფერი, რაც ხდებოდა ამ აქციაზე, შესაბამისად ყველაფერი არის ცხადზე უცხადესი.
ნიკანორ მელია: ბატონ ირაკლი კობახიძეს რეალურად რომ ემუშავა პრობლემების მოგვარებისთვის, რო ემუშავა ამ კრიზისის არა გაღრმავებაზე, არამედ განმუხტვაზე, დღეს აბსოლუტურად სხვა ვითარება იქნებოდა ქვეყანაში. ბატონი კობახიძე უნდა შეეშვას ისრების გადატანას იქეთ, სადაც არ არის ეს ისრები გადასატანი. იგი და მისი კოლეგები იყვნენ ვალდებულები, რომ ეს ყველაფერი აქამდე არ მოსულიყო. აღარ ვრცელდება მისი და მათი ეს პროპაგანდა ისე, როგორც ეს მათ უნდათ. ბატონ მაჩალიკაშვილს და სარალიძეს რას ეუბნებიან უკანასკნელი 6 თვის განმავლობაში, გასაგებია და მტერს არ ვუსურვებ ახლა ბატონი კობახიძის ადგილზე ყოფნას. მან უბრალოდ არ იცის, რა უნდა გააკეთონ ხვალ.
გიორგი გუგავა: პარლამენტის თავმჯდომარე დიდი სიბრძნით არ გამოირჩევა. ისინი გრძნობენ საკუთარ დასასრულს. ცდილობენ, რომ ვიწრო პარტიულ ჩარჩოებში მოაქციონ. ეს არის საერთო სახალხო აზრი, პოლიტიკური შეთანხმების საგანი, რომ ეს ხელისუფლება უნდა დასრულდეს. მას მიყვება უკან გაჩეჩილი პარლამენტის თავმჯდომარე და სხვა რეჟიმის შემოქმედები, მსახურები თუ მარიონეტები. ეს უსამართლობა უნდა დასრულდეს ამ ქვეყანაში და ამაში ჩართულნი უნდა იყვნენ პოლიტიკური ორგანიზაციები, ფართო საზოგადოებრივი ფენები და ეს მიღწეული იქნება.

საზოგადოების წარმომადგენლებმა, სტუდენტებმა და ვეტერანებმა ვაკის პარკში ხორავას ქუჩაზე მომხდარის სამართლიანი გამოძიების მოთხოვნით აქცია გამართეს. აქციის მონაწილეები კატეგორიულად ემიჯნებოდნენ პოლიტიკურ მოთხოვნებსა და პოლიტიკურ პარტიებს. ისინი აცხადებდნენ, რომ ნაცმოძრაობას, რომელიც თავად იყო დამნაშავე და მკვლელი რეჟიმი, არ აქვს უფლება, ხელისუფლებას გადადგომის მოთხოვნები წაუყენოს. ახალგაზრდების თქმით, ისინი კატეგორიულად წინააღმდეგი არიან მთავრობის გადადგომის და დესტაბილიზაციის. აქციის მონაწილეებმა მოითხოვეს მთავრობისგან, დროულად და სამართლიანად გამოიძიოს როგორც ხორავას ქუჩაზე მომხდარი, ასევე სხვა გაუხსნელი დანაშაულები; გარდა ამისა, პრემიერ მინისტრმა და მთავრობამ შექმნან საზოგადოებრივი კომისია, რომელიც დაკომპლექტდება საზოგადოებისთვის ნდობით აღჭურვილი ადამიანებითა და იმ პირებით, ვისაც შვილმოკლული მშობლები გაუწევენ რეკომენდაციას. მათი თქმით, აღნიშნულმა კომისიამ მჭიდროდ უნდა ითანამშრომლოს გამოძიებასთან და მუდმივად მოახდინოს საზოგადოების ინფორმირება გამოძიების მიმდინარეობასთან დაკავშირებით. 
აქციის მონაწილეთა განცხადება: ჩვენ დღეს შევიკრიბეთ საზოგადოების წევრები, რომლებიც ვაცნობიერებთ საქართველოში შექმნილ მძიმე სიტუაციას. გვაქვს უსამართლობის განცდა, რადგან დავინახეთ, რომ პროკურატურამ ვერ შეძლო, გამოეძიებინა საზოგადოებისთვის ძალიან მძიმე და ტკივილის მომტანი საქმე. ამავდროულად პოლიტიკურმა პარტიებმა განვითარებული მოვლენებით დაიწყეს პოლიტიკური დივიდენდების მოპოვება. გაიჟღერა ხელისუფლების გადადგომის მოთხოვნამ და ისეთმა სიტყვებმა, რომელიც მიგვიყვანს პოლიტიკურ დესტაბილიზაციამდე და სამოქალაქო დაპირისპირებამდე. ჩვენ ეს არ გვინდა! შექმნილ სიტუაციაში მოვუწოდებთ მთავრობას, პარლამენტს, შეიქმნას კომისია, რომელიც დაკომპლექტდება საზოგადოების და დაზარალებული ოჯახების მიერ ნდობით აღჭურვილი პირებისგან. დაკარგული გვაქვს ნდობა გამოძიების მიმართ, ასევე იმ ოპოზიციური პარტიების მიმართ, რომლებიც ვითომ სამართლიანობის აღდგენას ითხოვენ. ეს არის მოთხოვნა, რომლისთვისაც ბოლომდე ვიბრძოლებთ. ჩვენთვის დღეს პრემიერ მინისტრი ინარჩუნებს ნდობას და თუ მას სურს, ეს ნდობა დარჩეს, პირადად ჩაერთოს კომისიის შექმნაში“.
რევაზ ქარჩხაძე: შეიქმნას ასეთი კომისია და გაეცეს პასუხები კითხვებს - ვინ მოკლა ჩვენი ახალგაზრდები და რაც ყველაზე მთავარია, ვინ დააფარა ხელი გამოძიებას, დამნაშავეებს? მოვუწოდებთ მთავრობას არანაკლები მოთხოვნით, გამოიძიოს ძალიან სწრაფად, ვინ გეგმავდა ამ დღეებში ქვეყანაში დესტაბილიზაციას, რომელი პოლიტიკური პარტიები? აიღონ ამ პარტიებმა პოლიტიკური პასუხისმგებლობა თავიანთი ამომრჩევლების, ქვეყნის წინაშე და თქვან, რომ აპირებდნენ, ჩამოიშორონ ნიღაბი სამართლიანობის ბრძოლის და გამოაჩინონ ის კბილები, რომლითაც აპირებდნენ ქვეყნის დესტაბილიზაციაში შეყვანას.“ 
აქციაზე მივიდა ზაზა სარალიძეც. საზოგადოება მას მხარდაჭერითა და გამხნევებით შეხვდა, თუმცა ასევე ისმოდა უკმაყოფილება პროცესებში ნაცმოძრაობის როლთან დაკავშირებით. სარალიძეს თანადგომა გამოუცხადეს იქ მყოფმა ია მეტრეველმა და სოსო რობაქიძემ. 
აქციის მონაწილეები სარალიძეს ნაცმოძრაობისგან ჩამოშორებასა და მათთან დარჩენას სთავაზობდნენ. როგორც ბუტა რობაქიძის დედამ, ია მეტრეველმა სარალიძეს უთხრა, ნაცმოძრაობას ის შეცდომაში ჰყავს შეყვანილი და მკვლელები მკვლელებს არ დასჯიან. „ნაციონალურმა მოძრაობამ“ 150 ბიჭი ჩაცხრილა ქუჩაში, აბსოლუტურად უდანაშაულო 19 წლის ბავშვი მომიკლეს. თქვენგან მაინტერესებს, დაბრუნდებით იმათთან, თუ დარჩებით ჩვენთან?!“, - ამ კითხვით ია მეტრეველმა ზაზა სარალიძეს მიმართა. ბუტა რობაქიძის დედას სარალიძემ უპასუხა, რომ ნებისმიერ ბერკეტს გამოიყენებს სისტემის დასანგრევად და სამართლიანობის აღსადგენად. 
ია მეტრეველი: თქვენ იცით, კუპრავას რომ ნაცემი ჰყავს ჩემი შვილის მეგობარი მიტინგზე?
ზაზა სარალიძე: და აქამდე სად იყავი, შე ოჯახაშენებულო?
დათო ლორთქიფანიძე (ყოფილი პარლამენტარი): იცოდეთ რა, მკვლელი მკვლელს არ გაასამართლებს!“
„კურიერის“ შეფასებით, „ასეთი დამოკიდებულების გამო სარალიძე შეუძლოდ გახდა და აქციაზე გამომსვლეებისგან შორს დგომა არჩია“.
ზაზა სარალიძე: ზედმეტ კითხვებს ნუღა მისვამთ. მაღიზიანებს უკვე. აქ ჩემი შვილი დგას. აქ დგას ჩემი შვილი და მე ჩემი შვილის გვერდზე ვიდგები. ვინც ვერ ხვდებით, აქ მე რატომ ვარ, ზედმეტ კითხვებს ნუ დამისვამთ, მაღიზიანებს.“
აქციის მონაწილეები ზაზა სარალიძისგან მოითხოვდნენ, რომ ხმამაღლა დაეფიქსირებინა თავისი პოზიცია და „ნაციონალური მოძრაობისთვის“ ეთქვა, რომ მათთან ერთად აქციაზე აღარ დადგება. „ვინც ჩემი შვილის მკვლელების გამოსააშკარავებლად იბრძოლებს, იმათ გვერდში ვიბრძოლებ, არ აქვს მნიშვნელობა, უბრალო მოქალაქე იქნება, ხელისუფლების წარმომადგენელი თუ ოპოზიცია,“ - თქვა ზაზა სარალიძემ.
სარალიძე: მოვუწოდებ ისევ და ისევ საქართველოს და არა კონკრეტულად ყველა პოლიტიკოსს, ყველა ქართველს, ყველა ელიტის წარმომადგენელს, ყველა ბავშვს, ყველა სტუდენტს, თუნდაც ეს მმართველი გუნდიდან იყოს, თუნდაც პროკურატურიდან, ამას მნიშვნელობა არ აქვს ჩემთვის. ვინც ჩემი შვილის მკვლელების გამოსააშკარავებლად იბრძოლებს, იმათ გვერდში ვიქნები ყოველთვის. ნურასდროს ნუ მიხსენებთ კონკრეტულად რომელიმე პოლიტიკურ პარტიას. მე მოვუხმობ ყველა პოლიტიკურ პარტიაში გაწევრიანებულ იმ ადამიანებს  და ყველა საქართველოს მოქალაქეს. ჩემთვის არ აქვს მნიშვნელობა, პოლიტიკოსი იქნება თუ ჩემნაირი გლეხი. ვინც ჩემი შვილის სადარაჯოზე იდგება, იმათ გვერდში ვიდგები ყოველთვის. მთელი საქართველოს საყურადღებოდ - დღეს საღამოს დავინახავ, აქ რამდენი ადამიანი მოვა სამართლიანობის აღდგენის მომხრე. თქვენ ყველას დიდი მადლობა, აქ რომ დგახართ და მთელს საქართველოს დიდი მადლობა. აქ ვუსმენ რაღაცეებს, რომ თითქოს ენმ, თითქოს ის... მოვიდეს ყველა „ოცნების“ წარმომადგენელი, ვისაც გული შესტკივა ამ შვილების მკვლელობაზე. ჩემთვის არ აქვს მნიშვნელობა პოლიტიკას, პოლიტიკა არ არის ჩემი დაინტერესება. ვითხოვ იმიტომ, რომ ამ მკვლელობას ხელისუფლებაც მფარველობდა და ჩემთვის არ აქვს მნიშვნელობა, ერთი შოთაძე გადააყენეს და მეორე მოვიდეს. ეს არის გათამაშებული ბლეფი. მე ვიბრძვი მხოლოდ სამართლიანობის აღსადგენად. ამას არ აქვს მნიშვნელობა, კონკრეტულ პირს ვის გადააყენებენ. დღესვე დააკავონ კონკრეტული პირები, ვინც მე აქამდე დამისახელებია. სახლში მივდივარ პირდაპირ.“
გარკვეული პერიოდის შემდეგ აქციაზე მივიდა სახალხო დამცველი თანმხლებ პირებთან ერთად. საზოგადოება მათ უკმაყოფილებით შეხვდა. ადგილი ჰქონდა სიტყვიერ შეურაცხყოფასაც. სარალიძესთან საუბრის შემდეგ მან და ლომჯარიამ ერთად დატოვეს აქცია, რამაც უფრო მეტად გააღვივა ნეგატიური დამოკიდებულება ლომჯარიას მიმართ. 
სარალიძე: ჩემი გადაწყვეტილება მე ვიცი. აღარ მჭირდება არანაირი ხალხი. მარტო ვრჩები ამ ბრძოლის ველზე. მე ვერც აქ და ვერც იქ ვეღარ დავინახე ერთობა“.
„კურიერ პ.ს.“-ში ითქვა, რომ პირი, ვინც სარალიძეს წინ გადაუდგა და აქციის დატოვების საშუალებას არ აძლევდა, ლაშა ამირეჯიბი იყო. 
ინციდენტთან დაკავშირებით განცხადება ლომჯარიამ მოგვიანებით გააკეთა. 
„გამოხატვის როგორ ფორმას აირჩევენ მოქალაქეები, ეს მათი გადასაწყვეტია. სიტყვიერ შეურაცხყოფასთან დაკავშირებით მე მაქვს თმენის ვალდებულება და ეს გამოხატვის თავისუფლების ფარგლებში დაცულია“, თქვა მან. „ვადასტურებ, რომ ჩემს მიმართ იყო ხელის შეშლა. ასევე, შემეხნენ ფიზიკურად. ეს არ იყო ცემა, მაგრამ მიშლიდნენ ხელს გადაადგილებაში. ასევე იყო მოწოდებები თავდასხმის შესახებ”, - თქვა სახალხო დამცველმა. ამასთან, ჟურნალისტების კითხვის პასუხად ომბუდსმენმა განმარტა, რომ თუკი მომხდართან დაკავშირებით გამოძიება დაიწყება, ის და მისი თანმხლები პირები გამოძიებას განმარტებებს მისცემენ.
პოლიციამ სახალხო დამცველის სიტყვიერი შეურაცხყოფის ფაქტზე ორი პირი დააკავა - 1984 წელს დაბადებული ვ.მ. და 1964 წელს დაბადებული ლ.ა. ისინი  ადმინისტრაციულ სამართალდარღვევათა კოდექსის 166-ე მუხლით დააკავეს, რაც წვრილმან ხულიგნობას გულისხმობს. „დაკავებულებმაგამარჯვების პარკში მიმდინარე აქციის დროს საქართველოს სახალხო დამცველს, ნინო ლომჯარიას სიტყვიერი შეურაცხყოფა მიაყენეს“, - ნათქვამია შსს-ს განცხადებაში.
გიორგი გაბუნია (ლომჯარიას ინციდენტთან დაკავშირებით): სიტყვები არ მყოფნის და ვერ ვხსნი, სად აქვთ ამ ადამიანებს, რომლებიც კონტრაქციაზე იყვნენ, სირცხვილი. რა დონეზე უნდა გქონდეს ნამუსის ძარღვი გაწყვეტილი, რომ ასე საჯაროდ დადგე ზაზა სარალიძესთან, კამერების წინ საქმე გაურჩიო, ეჩხუბო, რაღაცები მოსთხოვო და ა.შ. ისეთ მდგომარეობაში ჩააგდეს ადამიანი, რომ ის უბრალოდ ცუდად გახდა და გაიქცა ტერიტორიიდან. ამ ფონზე, როდესაც ვნახეთ, ვინ ესწრებოდა ამ აქციას, მგონი თქვენთვის ყველასთვის ნათელია, ვის მიერ არის ორგანიზებული ეს ტრადიციული კონტრ-აქცია ვაკის პარკში, რომელიც ნახეთ, 10 კაცი იდგა მგონი, როდესაც ჩართვა დაიწყო და ახლა ისიც აღარ დარჩა.

[bookmark: _Toc515865493]ნინო ლომჯარიას ბრიფინგი

ნინო ლომჯარია:  დღეს მისული ვიყავი პარლამენტის წინ მიმდებარე აქციაზე. მსურდა ბ-ნი ზაზას ნახვა და ადგილზე გასაუბრება, თუმცა ის არ იყო ადგილზე. ადგილზე იმყოფებოდა ბ-ნი ზვიად კუპრავა, მასთანაც გამოვხატე საუბრის სურვილი, თუმცა აქციის დასრულებამდე მან ჩემთან შეხვედრის სურვილი არ გამოთქვა. ამის შემდეგ გავრცელდა ინფორმაცია, რომ ზაზა სარალიძე იმყოფებოდა ვაკის პარკში მიმდებარე აქციაზე, სადაც შევხვდი ბ-ნ ზაზას და გავესაუბრე. მიმდინარე აქციების შემდეგ ბ-ნი ზაზა იყო გადაღლილი და ძალიან მძიმე ემოციურ მდგომარეობაში. ჩემთვის  ძალიან მნიშვნელოვანია მისი ჯანრმთელობა და პირველ რიგში ის, რომ მან ნახოს მისი გარდაცვლილი შვილის საქმეზე განხორციელებული მართლმსაჯულება. ჩვენი შეხვედრის დროს მე ბ-ნ ზაზას გავაცანი ის ინფორმაცია, თუ რა საკითხების გარშემო ვმუშაობთ. გამომდინარე იქიდან, რომ იგი აპირებდა აქციის დატოვებას, მე, როგორც სახალხო დამცველმა, შევთავაზე მას გადაადგილება ჩემი სამსახურობრივი ავტომანქანით. პარალელურად ამ პრესკონფერენციამდე რამოდენიმე საათით ადრე კიდევ ერთხელ შევხვდი მას და პირადად ვესაუბრე. მთელი ამ დღეების განმავლობაში მე  მასთან მქონდა პირადი ხშირი კონტაქტი.
ყველა ვთანხმდებით, რომ ხორავას ქუჩაზე მიმდინარე საქმეში არსებობს კითხვის ნიშნები. ამ კითხვის ნიშნებს სჭირდება პასუხები. სახალხო დამცველი აგრძელებს საქმის მონიტორინგს. აუცილებელია, რომ ხორავას ქუჩაზე მომხდარ მკვლელობების საქმეზე გარდაცვლილი პირების მიმართ მართლმსაჯულება ეფექტურად აღსრულდეს. სწორედ ამ ფაქტის გარშემო ვართ ჩართულები და ამ საკითხის დეტალურ მონიტორინგს ვახორციელებთ. ხვალ დილიდან ჩვენი თანამშრომლები დაიწყებენ აღნიშნული საქმის საგამოძიებო მასალების შესწავლას.
მინდა, მოვუწოდო საზოგადოებას სიმშვიდისკენ. გთხოვთ, მაქსიმალურად დიალოგის და სამუშაო რეჟიმში დავაკვირდეთ მიმდინარე საგამოძიებო მოქმედებებს და ვეცდებით, ყოველდღიურ რეჟიმში მოგაწოდოთ ინფორმაცია ჩვენი მონიტორინგის შედეგების შესახებ. ასევე სახალხო დამცველმა პარალელურად გამოითხოვა სისხლის სამართლის საქმის მასალები შესაფასებლად და აღნიშნული საქმის მასალების შესწავლას ჩვენ უახლოეს პერიოდში დავიწყებთ, როგორც კი მოგვეწოდება აღნიშნული საქმის მასალები. ეს იყო დღეს ჩემი იქ მისვლის მიზანი.
-თუ აქვს რაიმე გეგმა, შეუერთდება თუ არა აქციებს?
-მე ვერ ვისაუბრებ ამის შესახებ. ჩვენ გვაქვს ბევრ საკითხთან დაკავშირებით კომუნიკაცია, მაგრამ ეს არ არის ჩემი ინტერესის საგანი. ჩემი ინტერესის საგანია გამოძიება, ასევე მისი დაცვა, მისი ინტერესების დაცვა, გამოძიების დროულად და ეფექტურად წარმოება. რაც შეხება მის ქმედებებს, ის წავა რომელიმე აქციაზე თუ არ წავა, ეს არის ბ-ნი ზაზას გადასაწყვეტი. 
-შეგიძლიათ თქვათ, რომ ის უსაფრთხოდ არის?
-არაფერზე არ შეიძლება პასუხისმგებლობის აღება. მე არ ვარ სამართალდამცავი ორგანოს წარმომადგენელი, რომ ავიღო ვინმეს უსაფრთხოებაზე პასუხისმგებლობა, თუმცა მასთან საუბრის შემდეგ მე არ მრჩება შთაბეჭილება, რომ ის ან ვინმეს მხრიდან განიცდის რაიმე საფრთხეს ან მისი ნების საწინაღმდეგოდ მოქმედებს.
მე როდესაც მივედი ვაკის პარკში, ის იყო განერვიულებული. არ ვიცი, რა რეპლიკებს მოყვა, როცა იქ მივედი იყო განერვიულებული და ჩვენ ვისაუბრეთ მიმდინარე გამოძიების შესახებ, რას ვაკეთებ მე, რა სიახლეებია და შემდეგ მან თავად მიიღო გადაწყვეტილება, რომ სურდა, წასულიყო აქციიდან და ზოგადად მიმდინარე აქციებიდან, რას იზავს ის მომავალში, ეს არის აბსოლიტურად მისი გადასაწყვეტი და მე შემიძლია გითხრათ, რომ მას ნებისმიერ გადაწყვეტილებაში არავინ არ შეუშლის ხელს.
 
[bookmark: _Toc515865494]ნიკა გვარამია: არაჩვეულებრივი იქნებოდა, ვაკის პარკში აქციის მონაწილეებს მეტეორი რომ დასცემოდათ

ეს გვარამიამ „კვირის აქცენტებში“ თქვა. 
გვარამია: არ ვიცი, რა მენტალური განზომილების ხალხი იდგა იქ, მაგრამ იდგა სრულიად სამარცხვინო, როგორიც არ მინდა, რომ საქართველო იყოს და სადაც არ მინდა, რომ ჩემი შვილები იზრდებოდნენ. ყველა იქ იდგა. ღმერთო, მეტეორი გვესროლეო, რომ ამბობენ, აი თუ გვესროდა ღმერთი მეტეორს, იქ რომ ჩავარდნილიყო, იქნებოდა არაჩვეულებრივი“.

[bookmark: _Toc515865495]მირზა სუბელიანი: ვანო მერაბიშვილის საკნიდან გაყვანა არ მომხდარა. შესაბამისად, რამე ტიპის კადრებზე საუბარი ზედმეტია

„მერაბიშვილის საკნიდან გაყვანა არ მომხდარა“, - ამის შესახებ პროკურატურის ყოფილმა თანამშრომელმა და ხორავას ქუჩაზე მომხდარი მკვლელობის საქმის ერთ-ერთი მოწმის მამამ მირზა სუბელიანმა საზ. მაუწყებელს განუცხადა. როგორც სუბელიანი ამბობს, ვანო მერაბიშვილის საკნიდან გაყვანა არ მომხდარა. შესაბამისად, რამე ტიპის კადრებზე საუბარი ზედმეტია.
სუბელიანი: „არანაირ კადრებზე, არანაირ მერაბიშვილის საკნიდან გაყვანაზე საუბარი ჩემთან არ ყოფილა და ფიზიკურად ეს ვერ იქნებოდა. დასკვნა, რომ ვანო მერაბიშვილის საკნიდან გაყვანა არ დადასტურდა, კიდევ ერთხელ ვამბობ, არის დაწერილი ჩემს მიერ. შესაბამისად, ფაქტი იმისა, რომ მერაბიშვილის საკნიდან გაყვანა მოხდა, მე შემიძლია დაგიდასტუროთ, რომ ასეთი რამ არ მომხდარა“.
რაც შეეხება გავრცელებულ ინფორმაციას, თითქოს მან საქართველო ოჯახთან ერთად დატოვა, მირზა სუბელიანი აცხადებს, რომ ის საქართველოდან არსად წასულა, მზად არის, გამოძიებასთან ითანამშრომლოს და ყველა კითხვას გასცეს პასუხი.
სუბელიანმა დაადასტურა, რომ ხორავას ქუჩაზე მკვლელობის დღეს კალანდიების ოჯახში იმყოფებოდა. მირზა სუბელიანი ამბობს, რომ ზაზა სარალიძის ბრალდებას მტკიცებულებების გაყალბებასთან დაკავშირებით ვერ უპასუხებს და რომ ეს გამოძიების პრეროგატივაა.
სუბელიანი: ამ შეკითხვაზე მე ვერ გაგცემთ პასუხს, ეს გამოძიების პრეროგატივაა. შესაბამისად, გამოძიება მიდის და თუ რამე კითხვის ნიშნები იარსებებს ჩემს მიმართ, მზად ვარ, პასუხი გავცე. ვერ შევალ საქმის განხილვაში, ვერც ვერავის დავადანაშაულებ და ვერც საკუთარი თავის დაცვას დავიწყებ. მე დასაცავი არაფერი მაქვს. ვადასტურებ, რომ ვიმყოფებოდი კალანდიების ოჯახში. მივედი ჩემს შვილთან, წამოვიყვანე შვილი და გამოვაცხადე სამართალდამცავ ორგანოში. პირველად ჩემი შვილი დაიკითხა. რაც შეეხება დანარჩენ ფაქტებს, მტკიცებულების განადგურებებს, როგორც თქვენთვის ცნობილია, ჩემი ქვისლი ამჟამად დაპატიმრებულია, ზის, ორი ბავშვი პასუხისგებაშია მიცემული და ეს არის ჩემი კომენტარი. დანარჩენი, გამოძიების დეტალებში, მოარულ ჭორებში რა და როგორ ვრცელდება, მე პასუხს ვერ გაგცემთ. ეს არის სამართალდამცავი ორგანოების პრეროგატივა“.

[bookmark: _Toc515865496]შსს-ში ხორავას ქუჩაზე მომხდარ მკვლელობის საქმეზე 5 არასრულწლოვანი და ერთი პედაგოგი დაიკითხა

უწყების კითხვებს ისინი რამდენიმე საათის განმავლობაში პასუხობდნენ. დაკითხვის შემდეგ მედიასთან ისინი დეტალებზე არ საუბრობდნენ და ამბობდნენ, რომ გაუთქმელობის შესახებ პირობა აქვთ დადებული. ადვოკატების თქმით, გამოიკვეთა რამდენიმე ახალი კითხვა, მათ შორის ერთ–ერთია - ვინმეს მხრიდან არასრულწოვნებზე ხომ არ მომხდარა ზეწოლა. ადვოკატები არ გამორიცხავენ, რომ მათი დაცვის ქვეშ მყოფები შესაძლებელია, კიდევ დაიბარონ უწყებაში.

[bookmark: _Toc515865497]ათენში ემიგრანტების აქციის მონაწილე ბიძინა ივანიშვილს დაემუქრა

„ზაზა სარალიძის მხარდამჭერი“ აქცია გუშინ ანკარასა და ათენში გაიმართა. 
გიორგი კუბლაშვილი (ათენში აქციის მონაწილე): მე მინდა მივმართო დღევანდელ ხელისუფლებას, პირადად ნაძირალა ბიძინა ივანიშვილს: ბიძინა, შე ნაძირალა, შენი ბერა რომ მოგიკლან, როგორ მოიქცევი? შე ნაძირალა ადამიანო, დავიღალეთ შენი ტყუილებით, დავიღალეთ, ყელში ამოვიდა! მე, გიორგი კუბლაშვილი, პირობას გაძლევ, წამოვიწყებ მოძრაობას, ემიგრანტების მოძრაობას, თვეების განმავლობაში ერთი თეთრი არ დაირიცხება საქართველოს არცერთ ბანკში, სახელმწიფო თავზე დაგენგრევათ.“ 

[bookmark: _Toc515865498]ელისო კილაძის შვილი არასრულწლოვანს ემუქრება

ვაკის პარკის აქციის ერთ-ერთი მონაწილის, შ.კ.-ის განცხადებით, მას დათო ხარშილაძემ მუქარის შემცველი გზავნილები გაუგზავნა და ფიზიკური ანგარიშსწორებით ემუქრებოდა. შ.კ. თავდაპირველად პარლამენტთან მიმდინარე აქციაში მონაწილეობდა, შემდეგ კი იმ აქციას გამოეყო. იგი მასზე ზეწოლას სწორედ ამ ფაქტს უკავშირებს. შ.კ.-მ სამართალდამცველ უწყებებს მედიის მეშვეობით მიმართა.
არასრულწლოვნის მიმართ განხორციელებულ შესაძლო მუქარაზე შინაგან საქმეთა სამინისტრომ გამოძიება 156-ე მუხლით დაიწყო, რაც მუქარას გულისხმობს. როგორც შსს-ში განაცხადეს, გამოძიების ფარგლებში უწყებაში დაბარებულია მოქალაქე დათო ხარშილაძე. გამომძიებლები ხარშილაძეს შინაგან საქმეთა სამინისტროში გუშინ ელოდებოდნენ.

„იმედის კვირა“: ძალაუფლების ხელში ჩაგდების სურვილით შეპყრობილი პოლიტიკოსები რუსთაველის გამზირზე ამ წუთებშიც იკრიბებიან.“
რუსთაველის გამზირზე ნაცმოძრაობის აქცია 18 საათზე სარალიძის გარეშე დაიწყო. ვაკის პარკიდან წასვლის შემდეგ მედიისთვის სარალიძის ადგილსამყოფელი უცნობი იყო. ნინო ლომჯარიას განცხადებით, ის კონტაქტზე იყო სარალიძესთან, თუმცა მისი ადგილსამყოფელის გამხელას არ აპირებდა. ლომჯარიამ თქვა, რომ თუ სარალიძე ისურვებდა, თავად განაცხადებდა, სად იმყოფებოდა. კუპრავა წინააღმდეგობრივ ინფორმაციას ავრცელებდა. ის ხან ამბობდა, რომ სარალიძე სახალხო დამცველთან ერთად იმყოფებოდა, ხან აცხადებდა, რომ „სარალიძე სახლშია და ძალიან შეურაცხყოფილია ვაკის პარკში მომხდარით“. მოულოდნელად გავრცელდა ინფორმაცია, რომ სარალიძე რუსთაველის აქციაზე მიდიოდა. აქციის მონაწილეები საზოგადოების დაძაბვას ცდილობდნენ სარალიძის მდგომარეობასთან დაკავშირებით - 
გიორგი ვაშაძე: პოლიტიკოსები აქ ტრიბუნაზე გამოსვლას არ ვაპირებდით. ეს იყო ცალსახა ჩვენი გადაწყვეტილება. ნამდვილად არავინ არ იცის, ფიზიკურად სად იმყოფება ზაზა სარალიძე. ეს არის უკვე საგანგაშო სიტუაცია. ბოლო მონაცემებით, 18:15 წუთზე მან ზვიადს მისწერა, რომ აუცილებლად მოვიდოდა აქციაზე. მას შემდეგ, რაც აქცია დაიწყო. ეს იყო მისი გადაწყვეტილება, რაც გვითხრა ზვიადმა. ამის შემდეგ ამ ადამიანთან კონტაქტი ვერ მყარდება ვერაფრით და მოვუწოდებ ხელისუფლებას: შეეშვით ძალადობას, რომელიც თქვენ დაიწყეთ ამ ადამიანზე ხელახლა. უახლოეს მომავალში ამ ადამიანმა საჯაროდ უნდა გააკეთოს განცხადება, რომ მის სიცოცხლეს საფრთხე არ ემუქრება. ვერავინ ვერ ვპოულობთ. გარკვეული ინფორმაციით, ვიღაცამ გვითხრა, რომ ვითომდა სახალხო დამცველთან ერთად არის, თუმცა მას არანაირი განცხადება ამასთან დაკავშირებით არ გაუკეთებია. აქ შეკრებილი ყველა ადამიანი გვეკითხება ჩვენ, სად იმყოფება ეს პიროვნება. იგივე თქვა მალხაზ მაჩალიკაშვილმა. ამიტომ ეს არის ხელისუფლების მიერ დაგეგმილი ბინძური ქმედებები. ჩვენ ვთხოვთ ზაზას, თუ მას ესმის ჩვენი პირდაპირი ეთერი, რომ გააკეთოს განცხადება, სადაც არ უნდა იმყოფებოდეს. ზაზა, გიდგავართ ბოლომდე გვერდში. არავის შენს თავს არ დავაჩაგვრინებთ, იცოდე და ყველა ვიდგებით ბოლომდე.“
მცირე ხანში აქციაზე სარალიძეც გამოჩნდა - 
ზაზა სარალიძე: არა მარტო პოლიტიკურ პარტიებთან, არამედ ყველა არასამთავრობო ორგანიზაციას, ვისაც სურვილი ექნება, ყველა ადამიანი, ჩემნაირი გლეხი, ყველა მოვიდეს და დავდგეთ ყველა ერთად, რათა ეს სისტემა დავანგრიოთ. არანაირ პოლიტიკასთან შეხება მე არ მაქვს. უკვე ვიგრძენი, რომ მარტო ხალხმა სამართალს ვერ მივაღწიეთ. არანაირი მოთხოვნა არ შეიცვლება. ეს გამოძიება რომ მივიყვანოთ ჭეშმარიტებამდე, რა პარლამენტის საგამოძიებო ჯგუფი, რის პარლამენტის საგამოძიებო ჯგუფი? მანქანა როდესაც ჩიხში შედის და იქ მოსაბრუნებელი არ არის, უკან ხომ უნდა წამოვიდეს ეს მანქანა? თუ ყველა გამომძიებელი არ ალაპარაკდა, ვინ რა დაშანაული ჩაიდინა, თუ ყველა ის გამომძიებელ-ზედამხედველი არ ალაპარაკდა, ვინ დაავალა ეს. ეს საფეხურები მიდის ზევით. ახლა ველოდები ყველა პოლიტიკური პარტიის წარმომადგენელს. ამას ჩემთვის მნიშვნელობა არ აქვს, ის ოპოზიცია იქნება თუ პოზიცია იქნება. თუ ჩათვლიან საჭიროდ, მოვიდნენ მმართველი გუნდის წარმომადგენლებიც. პრობლემა არაა ჩემთვის. დავსახოთ სტრატეგიული გეგმა, რომლითაც ვიმოძრავებთ. დღემდე ვამბობდი და ისევ ვიტყვი, აქ აუცილებლად უნდა დაისაჯოს ჩემი შვილის მკვლელები და არა მარტო მკვლელები. ყველა ის დამნაშავე პირი, ვინც დაფარა, ვინც გააყალბა, ვინც შეეცადა, ყველა ექსპერტი, გამომძიებელი, პროკურორი, ვინც მფარველობდა ამ საქმეს.“
„პ.ს.“-მა სარალიძე პირდაპირ ეთერში ჩართო აქციიდან - 
-მთელი ამ საათების განმავლობაში გელოდათ აქ ხალხი. შეუძლოდ გახდით რაღაც პერიოდი, როდესაც ვაკის პარკში მიხვედით. როგორ ფიქრობთ, ის სოლიდარობის გამოსაცხადებელი აქცია იყო თუ კონტრ-აქცია იყო ერთგვარი?
სარალიძე: სიმართლე გითხრათ, მე იქ ვერ დავინახე, რასაც ჰქვია ჩემი შვილის მხარდაჭერა.
-რა მიზანი ჰქონდათ იქ მყოფ ადამიანების ნაწილს? ფაქტია, რომ ნაწილი იქნებოდა სოლიდარობის გამოსახატად.
-სადაც აგრესიაა, იქ ჩემი ადგილი არ არის. უბრალოდ თქვენ ძალიან კარგად იცით, რომ არცერთ ადამიანს არ აქვს ჩემთვის მნიშვნელობა, ყველა ადამიანი ერთია. გადავდგი ეს ნაბიჯი იმისთვის, რომ იქ იყვნენ ჩემი შვილის მეგობრები, ჩემი მეორე შვილიც იქ იყო და უფლება არ მქონდა, ესენიც რომ არ ყოფილიყვნენ, არ მივსულიყავი. ვინც კი სოლიდარობას გამოაცხადებს, ამას მნიშვნელობა არ აქვს საქართველოს ნებისმიერ კუთხეში იქნება თუ სად იქნება. 
-თქვენ რჩებით ამ აქციაზე?
-მოვედი ცოტა ხნით, ოღონდ მალე უნდა დავბრუნდე სახლში, იმიტომ რომ მეუღლე ცუდად არის.
-რაც შეეხება ხვალინდელ აქციას, რომელიც ვაკის პარკშია 5 საათზე, იქაც მიხვალთ ხვალაც და აქაც პარალელურად?
-დღევანდელი დღიდან გამომდინარე მე იქ ვერ ვიგრძენი ის მხარდაჭერა და სულისკვეთება. ყველას რა თქმა უნდა არ მივაყენებ შეურაცხყოფას, მაგრამ იქ ზეწოლები, უხეში გამონათქვამები იყო.
-აქ გრძნობთ მხარდაჭერას, ამ აქციაზე?
-პოლიტიკურ პარტიებს მე თვითონ მივმართე, იქედან გამომდინარე, რომ ამ სისტემას მარტო ვერ ვუმკლავდები და არა მარტო პოლიტიკური პარტიები, ისევ იმ პოზიციაზე ვარ, რომ საქართველოს ნებისმიერ მოქალაქეს მოვუხმობ, რომ დამიდგეს გვერდით. ეს პოლიტიკური პარტია იქნება, ჩვეულებრივი ადამიანი თუ რომელიმე ელიტის წარმომადგენელი იქნება, თუნდაც მმართველი პარტია იყოს, ამას ჩემთვის მნიშვნელობა არ აქვს. არასდროს უკან არ დავიხევ. იგივე რჩება მოთხოვნები აბსოლუტურად. 
-აქ საუბრობენ, რომ თქვენთან კომუნიკაციის შედეგად ჩამოაყალიბებენ მოთხოვნებს და თქვენ რა პოზიცია გაქვთ, აპირებთ თუ არა კონსულტაციებს?
-რა თქმა უნდა. ჩემ გარეშე ნაბიჯი არ უნდა გადადგას არავინ.
-მხოლოდ თქვენი თხოვნით ჩაერთვებიან ისინი ამ პროტესტში. როგორია თქვენი პოზიცია?
-იგივე მოთხოვნები. იქ (ვაკის პარკში) ზეწოლა განახორციელეს ადამიანზე. ამას რა მნიშვნელობა აქვს, სახალხო დამცველია თუ ნებისმიერი ადამიანი. ზეწოლის წინააღმდეგი ვარ ყოველთვის და ვიქნები. ჩვენ ვიბრძვით სამართლიანობისთვის და არა ზეწოლისთვის. ვერ გავერკვიე სიტუაციაში, მაგრამ მე იქ შევხედე, ახალგაზრდები, ვინც იქ იდგნენ, ძალიან დიდი საფრთხის წინაშე იდგნენ.
-ვისი მხრიდან?
-იყვნენ გარკვეული პირები იქ. სიმართლე გითხრათ, ყველას სახელი და გვარები არ ვიცი, იმიტომ რომ პოლიტიკოსებს ბოდიშს მოვუხდი, სახელებითა და გვარებით ყველას ვერ ვცნობ. პოლიტიკა ჩემი დაინტერესება არასდროს არ ყოფილა. 
-იყო მართული პროცესები, როგორ ფიქრობთ?
-რა თქმა უნდა, ამ აქციის უკანაც ვიღაც დგას. ყველამ ერთად ვიბრძოლოთ სამართლიანობის აღსადგენად. რას ჰქვია აქცია და რას ჰქვია კონტრაქცია? ვისაც საქართველოს მომავალი აინტერესებს, აქ უნდა იდგეს დღეს და არავითარ კონტრაქციაზე. თავიდან რომ მივედი, კი ჩვეულებრივად მიმიღეს, მაგრამ რაღაცნაირი კითხვები დამაყარეს, გაურკვეველი. დამანებონ თავი. ჩვენთან დარჩი, ჩვენ გავიმარჯვებთო. მე აქ ვდგავარ და ვითხოვ, აქ დამიდექი გვერდით და იქ რატომ უნდა დამიდგე გვერდით? იქაც მივალ, მაგრამ აქ უფრო ვართ ყველა შვილმოკლული მშობელი. აქ დაგვიდექით გვერდით. 
(„იმედის კვირაში“ სარალიძის პასუხი ვაკის აქციის მართულობასთან დაკავშირებით სხვანაირი იყო: „აქ რომელიმე თვლის, რომ ეს აქციები პოლიტიკრად მართული იყო?-არა. არც იმას არ ვთვლი, რომ პოლიტიკურად მართული იყო, მაგრამ სიმართლე გითხრათ, თავიდან რომ მივედი ჩვეულებრივად მიმიღეს, მაგრამ რაღაცნაირი კითხვები დამაყარეს, გაურკვეველი. დამანებეთ ხალხო თავი.“) 
-სახალხო დამცველის მიმართ რატომ იყო აგრესია?
-არ ვიცი, რატომ გამოამჟღავნეს აგრესია, იმიტომ რომ სახალხო დამცველთან მე აქციებთან დაკავშირებით საუბარი არ მქონია, უბრალოდ სახალხო დამცველი ზრუნავს ჩემს უსაფრთხოებაზე და ვალდებულიც არის. ეს შემომთავაზა, დაცვა. თავისივე მანქანით მიმიყვანა სახლში ჩემთან და სახლში ვიყავით მთელი ეს საათები. სასწრაფოც გვყავდა გამოძახებული. მეუღლე ცუდად იყო. მეც დამარჭვეს რაღაცა ნემსი. ტელეფონი ჟურნალისტების გამო მქონდა გათიშული. როგორც კი ჩავრთე, ზარები წამოვიდა, არ ვუპასუხე არავის. მე აქ ვხედავ ძალიან ბევრ ხალხს.  
მალხაზ მაჩალიკაშვილი: მე სიტყვა მივეცი ზაზა სარალიძეს - სანამ შენ იდგები, შენს გვერდით ვიქნები. ვიღაცა ხომ უნდა ჩაერთოს ამ დანაშაულებრივი ჯგუფების გამოსავლენად. ვიღაცა ხომ უნდა იყოს ამ ქვეყნის პატრონი. მე აქ არც პარტიებს ვიცნობ და არც პარტიის რიგებში ვყოფილვარ. მე ვიცნობ ქართველ ხალხს. მე ვარ მათთან ერთად. ნებისმიერ პოლიტიკოსთან დავდგები ოპოზიციის და არა ამ მთავრობის. 5 თვე ვეხვეწე, რომ ერთი ადამიანი გამოჩნდით ამ ხელისუფლებაში, ამოდით ხეობაში ან ნებისმიერ მინისტრთან დავჯდები პირდაპირ ეთერში, დამიჯექით ერთი, მაგრამ ყურადღება არავინ არ მომაქცია. თუ აქ არავინ გამოჩნდა, აქ მაინც ხომ იმედი უნდა მქონდეს.“
ტყუილებს აქციაზე არა მხოლოდ კუპრავა ავრცელებდა. ვაშაძის თქმით, სარალიძეს ვაკის პარკში ფიზიკური შეურაცხყოფა მიაყენეს - 
გიორგი ვაშაძე: აღვირახსნილი ქმედება მოაწყო „ქართულმა ოცნებამ“, როცა ფიზიკურად გაუსწორდნენ ზაზა სარალიძეს ფაქტობრივად. ვითომ აპოლიტიკურიაო და მათი პარლამენტის წევრები, ყოფილი პარლამენტის წევრები და „ქართული ოცნების“ წევრები იდგნენ იქ. სურათებითაც იდენტიფიცირებულია ეს ხალხი. რა დღეშია ხელისუფლება უბრალოდ, ხედავთ? ადამიანს ფიზიკური შეურაცხყოფა მიაყენეს უკვე. სადამდე დაეცით ხალხო და რას ჩადიხართ საერთოდ, რა ფსიქოლოგიურ მდგომარეობაში ამყოფებთ ამ ადამიანს? ძალიან მაგარი გადაწყვეტილება იყო ზაზას მხრიდან, რომ მივიდა იმ აქციაზე, იმიტომ რომ მან თქვა, რომ სადაც არ უნდა იყოს შეკრება ადამიანების, მისი მხარდამჭერების, ყველგან მივა და როგორ გამოისტუმრეს ეს ადამიანი? პოლიტიკური არ არისო და „ქართული ოცნების“ პარტიის წევრები დაახვედრეთ იქ და კიდევ ფიზიკური შეურაცხყოფა მიაყენეთ. 
(„კურიერ პ.ს.“: ლაშა ამირეჯიბის გარდა ვაკის პარკში შეკრებილ ე.წ. აპოლიტიკურ ადამიანთა შორის იყვნენ „ქართული ოცნების“ ყოფილი და მოქმედი დეპუტატები დავით ლორთქიფანიძე და გრიგოლ მიქელაძე, პოლიტიკური პარტია „ქართული იდეის“ ლიდერი ლევან ჩიჩუა, რომელიც ამავე დროს სანდრო ბრეგაძის პოლიტიკური პარტნიორია. მასთან ერთად აქციაზე აქტიურობდნენ „ქართული ოცნების“ აქტივისტები მელორ ვაჩნაძე და ხათუნა ხოფერიას შვილი ბექა ხოფერია. აქვე იყვნენ პოლიციის და უშიშროების თანამშრომლები, მათ შორის თემურ კოვზიაშვილი, რუსთავი2-ის დაცვის ყოფილი უფროსი, რომელმაც ტელეკომპანიაში უშიშროების დავალებით მოსასმენი აპარატურა დაამონტაჟა.“)
ვაშაძე: არ გრცხვენიათ უბრალოდ?  როგორ იქცევით? ყველანაირ პოლიტიკურ მხარდაჭერას გავუკეთებთ ამ ადამიანს. ეს განცხადება მას უნდა გაეკეთებინა და ჩვენ ამ განცხადებაში მხარს ვუჭერდით. როგორც თვითონ სურდა, ზუსტად ისე უნდა წასულიყო პროცესი. მე ვფიქრობდი, რომ პირდაპირ ტრიბუნაზე გამოსვლა ჩვენი მიზანი არ არის და არც ვაპირებთ ამ გამოსვლებს, მაგრამ ველოდებით ინფორმაციას, რომ ეს ადამიანი იყოს ჯანსაღად, ნორმალურად და მთელი მედიატალღა გააკეთეს ახლა მის წინააღმდეგ. ეს არის სამარცხვინო.
ბაჩუკი ქარდავა: ჩვენ ერთადერთი რამ გვაერთიანებს დღეს - დავუდგეთ გვერდით და ვაიძულოთ ის ხელისუფლება, რომელიც ჩადის სისხლის სამართლის დანაშაულს, რომელიც კლავს და შემდეგ ამას ფარავს, რომ ამ ხელისუფლებამ ან იმოქმედოს, მაგრამ მე უკვე ამ ქმედების შემდეგ, რასაც მე ვხედავ, ფაქტობრივად ადამიანზე ახორციელებენ პრესინგს, ზეწოლას, რომ ის ფსიქოლოგიურად გატეხონ. იმ მდგომარეობამდე მიიყვანეს, რომ ადამიანი უკვე წყობიდან არის გამოსული. ეს ხელისუფლება უნდა წავიდეს და რაც უფრო მალე მოშორდება ხელისუფლებას ეს პოლიტიკური ძალა, მით უფრო მალე დაწყნარდება ამ ქვეყანაში ვითარებაც და მიღწეული იქნება სამართლიანობა. მე მგონი, დღეს მთელი საქართველო ამას ხედავს. ჩვენ გვაქვს გარკვეული გეგმა, მაგრამ ეს არის ერთკვირიანი გეგმა. ყოველდღიურ რეჟიმში მოხდება ოპოზიციური ძალების შეკრებები. შემდეგი კონკრეტული ნაბიჯები, ტაქტიკა და სტრატეგია ჩვენი იქნება განსაზღვრული. 
ნიკანორ მელია: არ შემიძლია გვერდი ავუარო იმ მოვლენებს, რომელსაც ადგილი აქვს დედაქალაქის სხვადასხვა წერტილში, რასაც სათავეში უდგას „ქართული ოცნების“ პოლიტიკური ხელმძღვანელობა. დღიდან დღემდე უდიდეს შეცდომას უშვებს. ფაქტია, რომ არ არსებობს ქვეყანაში ხელისუფლება. კრიზისი, რომელშიც აღმოჩნდა სახელმწიფო და რომელიც უნდა მოაგვაროს და განმუხტოს ხელისუფლებამ, არის გადმოსული ქუჩაში. ეს არანორმალური ვითარებაა. გამახსენდა პერიოდი, როდესაც ედუარდ შევარდნაძე ასლან აბაშიძის მხარდამჭერების ხელით კონტრ-აქციებს მართავდა იმ წლებში. მსგავსს ვითარებასთან გვაქვს ახლა საქმე. ნაცვლად იმისა, რომ პრობლემა მოაგვარონ და კრიზისი დაძლიონ, კიდევ უფრო აღრმავებენ. ამიტომ ეს გზა არის არსაითკენ. ხელისუფლება არის გაბანკროტებული. ყველაფერს აკეთებს იმისათვის, რომ საზოგადოების სხვადასხვა ჯგუფს შორის დაპირისპირება გამოიწვიოს, ურთიერთქიშპობა გააღრმავოს. ნაცვლად იმისა, რომ ქვეყანაში პროკურორი იყოს პროკურორი, მინისტრი იყოს მინისტრი, პრემიერი იყოს პრემიერი და ა.შ აქამდე ვინ მოიყვანა ეს საქმე? ოპოზიციამ, საზოგადოების სხვადასხვა ჯგუფმა, არასამთავრობო ორგანიზაციებმა თუ ვინ? რას ვხედავთ ჩვენ დღეს? მხოლოდ და მხოლოდ სუს-ის ხელდასხმით ხდება პროვოკაციების მოწყობა დედაქალაქის სხვადასხვა კუთხეში. შვილმკვდარი მამა, რომელიც ითხოვს 6 თვის განმავლობაში სამართლის დადგენას და საკუთარი ბავშვის მკვლელების დასჯას, ვინც მკვლელს ხელს აფარებდა, ასევე ბატონი მაჩალიკაშვილი, რომელსაც 18 წლის ბავშვი ლოგინში დაუხვრიტეს და ამას ითხოვს, რომ დაისაჯოს მკვლელი, ნაცვლად ამისა სრულიად საწინააღმდეგოს აკეთებს. საზოგადოებას აპირისპირებს ერთმანეთთან. ბიძინა ივანიშვილმა მოახერხა და მთელი საზოგადოება გააერთიანა მის წინააღმდეგ და კონკრეტულ დღეს კიდევ უფრო გააღრმავა კრიზისი, რომელშიც იყო. შეუძლებელია, ასე ვერ იფუნქციონირებს სახელმწიფო. საათიდან საათამდე იცვლება ვითარება უარესობისკენ სახელმწიფოში. ოპოზიცია იდგება იქ, სადაც ბატონი სარალიძე და მაჩალიკაშვილი იდგება. ის მოთხოვნები, რომლებიც თავად ბატონმა მაჩალიკაშვილმა და სარალიძემ მოუწოდა ხელისუფლებას, რომ დასაჯოს შვილის მკვლელები და პასუხისგებაში მიეცეს შოთაძიდან დაწყებული გაგრძელებული სხვა მაღალი თანამდებობის პირებით, თუ არ იქნება ეს შესრულებული, ნახევარი საქართველო დადგება რუსთაველის გამზირზე. ოდნავ მაინც ვისაც აქვს იმისი უნარი, რომ სწორად შეაფასოს ქვეყანაში შექმნილი უმძიმესი ვითარება, ალბათ, არავის არ უნდა გაუკვირდეს იმისა, რასაც მე ახლა ვსაუბრობ. ეს არ არის სახუმარო საქმე. ოპოზიციას ამავე დროს გვევალება, რომ ყველაფერი გავაკეთოთ იმისათვის, რომ პროცესები წარიმართოს მშვიდობიან კალაპოტში. ყველგან ვიქნებით იქ, სადაც დასაცავი იქნება სიმართლე. შვილმკვდარი მამა, რომელიც ეძებს სამართალს და იხვეწება, ადგა წავიდა ვაკის პარკში, სადაც მას ეგონა, რომ მიიღებდა თანაგრძნობას და მიიღებდა სოლიდარობას, ხელი ჰკრეს სარალიძეს და გამოაგდეს აქციიდან. ეს ახლა ან რომელი მორალი ან ზნეობა კარნახობს ასეთ ადამიანებს ან საიდან მოვიდნენ. ახლა ამოვდიოდი მიწისქვეშა გადასასვლელიდან და ბატონი შემხვდა, რუსთავიდან  ჩამოვედი, „ქართული ოცნების“ მხარდამჭერი ვიყავი და აღარ ვარო.
ზაზა სარალიძის ვაკის პარკში ყოფნა იმით დამთავრდა, რომ მას ფიზიკურად შეეხნენ და ხელი ჰკრეს, ამიტომ ყველამ კარგად უნდა გავითავისოთ - ხელისუფლება ყველაფერს აკეთებს იმისათვის, რომ შუღლი ჩამოგდოს საზოგადოებაში და დააპირისპიროს ერთმანეთთან, ურთიერთქიშპობა გააღმავოს. ჩვენ ეს არ უნდა დავუშვათ. ჩვენ აქ გამოვედით იმისათვის, რომ მალხაზ მაჩალიკაშვილს და ზაზა სარალიძეს ბოლომდე დავუსგეთ და რასაც მაჩალიკაშვილი და სარალიძე გვეტყვის, რა გემასაც ისინი დასახავენ, ისე მოვიქცევით და ეს გეგმა ძალიან ვრცელია.
არ გაჩრდება ეს პროცესი მანამ, სანამ მკვლელები არ დაისჯებიან. გაივსება, გადაიჭედება რუსთაველის გამზირი. გადაიჭედება თბილისის ცენტრალური ქუჩები. მთელ საქართველოს იხილავს ბიძინა ივანიშვილი თბილისში. ჯერ კიდევ მათ აქვთ დრო. კიდევ აიგდებენ აბუჩად? 2018 წელია და ნუ ვსაუბრობთ იმ წლებზე, სადაც სხვადასხვა ხელისუფლებამ დიახ შეცდომები დაუშვა და დანაშაულებები ჩაიდინა და ადრე თუ გვიან პასუხი აგო. 2018 წელს ჩვენს თვალწინ ხდება ის, რაც მათ შორის ვაკის პარკში მყოფთ არ მოსწონდათ. ისინიც უნდა მოვიდნენ აქ, ოღონდ ხელი არ უნდა კრან შვილმოკლულ მამებს. ამის უფლება არავის არ აქვს ხალხო. მე პირადად ყველანაირად ვცდილობ, რომ აქ თქვენნაირი ვიყო და ვიყო, როგორც ერთი რიგითი აქციის მონაწილე. რომელ შვილმოკლულ მამას სიამოვნებს კარავში გათენება ღამის? მაგრამ აიძულეს ეს ადამიანები და ჯერ სანამ დრო არის, ბიძინა ივანიშვილო, გონს მოეგე! ეს პროცესი ყველა ვარიანტში არის ხალხის გამარჯვებისთვის განწირული. სულ რომ 1 საათში დააკავოთ ბ-ნი მირზა სუბელიანი, საზოგადოებას სამართლიანად გაუჩნდება კითხვა - კი მაგრამ 6 თვის განმავლობაში ვინ აფარებდა მირზა სუბელიანს ხელს? უნდა დააკავონ ბ-ნი შოთაძეც და ბევრი მაღალჩინოსანი, ამიტომ ან ამას გააკეთებთ, ან კი ბატონო, საზოგადოება თავის ძალას იხილავს.
უდუმაშვილი: რაც შეეხება კონტრაქციას, ცოტა მეცინება, როდესაც აცხადებდნენ, რომ ეს იყო აპოლიტიკური აქცია. იმ 2 საათის განმავლობაში იმ აქციაზე უფრო ბევრი პოლიტიკური განცხადება მოვისმინე, ვიდრე აქ 4 დღის განმავლობაში, ასე რომ თუ ვინმე ფიქრობს, რომ იქ აპოლიტიკურ აქციაზე იმყოფებოდა, ძალიან ცდებიან. ჩვენი გეგმები არის ბრძოლა იმისთვის, რომ ერთხელ და სამუდამოდ ზაზა სარალიძემ, მალხაზ მაჩალიკაშვილმა და ათეულობით შვილმკვდარმა მშობლები, რომელთა ტრაგიკულ და შემზარავ ისტორიებს ყველა ისმენდა, მთელი საქართველო ისმენდა ამ დღეების განმავლობაში აქ. ეს საქმეები ბოლომდე მივიყვანით და ერთხელ და სამუდამოდ ისეთ ქვეყანაში ვიცხოვროთ, რომელიც იქნება სამართალზე და სამართლიანობაზე დაფუძნებული. ამ ბრძოლას აუცილებლად მივიყვანთ ჩვენ ბოლომდე.
მედეა ვასაძე: ბესელიას დიდაქტიკურ-აღმზრდელობითი საუბრები აღარ შველის ამ საკითხს. ცოტა სხვა ღონისძიებაა გასატარებელი, იმიტომ, რომ ქართველი ხალხი იწყებს გაბრაზებას და ჩვენს ქვეყანას გაბრაზებული ქართველი ხალხის შედეგები, ეს არ არის პირველი შემთხვევა და არ არის მეორე შემთხვევა. იყვნენ ძალიან ფრთხილად. მე არ მინდა ჩემს ქვეყანაში არეულობა. გამოფიტულია ჩვენი ოჯახები. უკიდურესად გაღიზიანებულია საზოგადოება. არ შეიძლება, მოდიოდე სამართლიანობის აღდგენის ლოზუნგით და თავად უშვებდე ასეთ მძიმე უსამართლობას.
მურმან დუმბაძე: პრაქტიკულად აქციებში ვარ გაზრდილი და მე მაგონდება შემთხვევა, როცა აბაშიძე-შევარდნაძის ხელისუფლების დროს მოიგონეს ასეთი კონტრაქციები. როცა ჩვენ აქციებს დავიწყებდით, გვიპირისპირდებოდა კონტრაქცია, მაგრამ უნდა გითხრათ, რომ ამ 30 წლის განმავლობაში ყველა კონტრაქცია დამარცხდა. არცერთს არ გაუმარჯვია.“
აქციაზე იმყოფებოდა როლანდ ახალაიაც. 
როლანდ ახალაია: მე მოვედი, გამოვხატო ჩემი პროტესტი, როგორც მოქალაქემ. პარტიის წევრი მე არასდროს არ ვყოფილვარ. ვიყავი ადმინისტრაციული ორგანოს მუშაკი. აწი შეიძლება, შევიდე პარტიაში.

„იმედის კვირა“: ზაზა სარალიძე მხადამჭერებს უხსნის ბოლო 2 დღეა, რატომ არის ქუჩაში, უწევს განმარტებების გაკეთება, რომ სამართლის საძიებლად გავიდა მთავარ გამზირზე. არ გიქმნით უხერხულობას მოცემულობა, შვილმკვდარ მამას რომ რეალურად არაფერი აქვს ასახსნელი საზოგადოებისთვის, ვინაიდან ჩვენ ყველამ კარგად ვიცით, რომ ის ეძებს სამართალს, თუმცა პოლიტიკური კონტექსტი, რომელიც შეინიშნება აქციაზე, ამ ადამიანს უბიძგა იქეთკენ, რომ დაიწყოს ახსნა-განმარტებები.
კუპრავა: უხერხულობა იმ ადამიანს უნდა ჰქონდეს, ვინც ახსნა-განმარტებებს სთხოვს და ვისი გულისთვისაც განმარტებების გაკეთება უწევს ზაზას. რაზე ვლაპარაკობთ, შვილი რომ მომიკლან, ღმერთმა ყველა შვილი, ყველა პატარა კარგად ამყოფოს, შვილი რომ მომიკლან და სამართალს ვერ ვპოულობდე, პოლიტიკოსებს კი არა, ჩემი შვილის გულისთვის გადავდგამ მთებს საერთოდ და ყველა მამა ასე იზამს. ზაზა არის ღირსეული მამა, ზაზა არის ვაჟკაცი კაცი და იქცევა ისე, როგორც უნდა მოიქცეს ყველა ღირსეული მამა. ის მისი შვილისთვის, მისი ერთადერთი ვაჟკაცისთვის და არა მარტო მისი შვილისთვის, თქვენი შვილისთვისაც, ჩვენი შვილებისთვისაც, ყველა შვილისთვის, აკეთებს იმას, რაც უნდა გააკეთოს ღირსეულმა მოქალაქემ და მამულიშვილმა. 
-მთავარი პროკურორი წავიდა. გამოძიება თავიდან დაიწყო. პრემიერი შვილმკვდარ მამასთან აქციაზე მივიდა და თქვენი და თქვენი მომხრეების პროვოცირებით მხარდამჭერებმა მას ბოთლები დაუშინეს. მოკლული დადუნაშვილის მამას მოკლული სარალიძის მამასთან საუბრის უფლება არ მიეცით აქციაზე. სამართლიანი საპროტესტო აქციის ეფექტიანობა რომ კითხვის ნიშნის ქვეშ დადგა, არ გრძნობთ პასუხისმგებლობას?
-კონტექსტს კი ჩავწვდი, მარა არასწორად დასვით თქვენ ეს კონტექსტი. რას ნიშნავს ჩემი და ჩემი მომხრეები? იქ, იმ დღეს, როდესაც პრემიერ მინისტრი იყო, იდგა 50 000 ადამიანი. მე რომ 50 000 მომხრე მყავდეს, პრეზიდენტობის კანდიდატად ვიყრიდი კენჭს. ჩემი მომხრეები კი არ იყვნენ...
-თქვენ ტრიბუნასთან იდექით და კადრებში ჩანს თქვენი ქცევა.
-ჩემი ქცევა დაინახეთ და პრემიერის ქცევა ვერ დაინახეთ, თითს რომ მიქნევდა მე, რიგით მოქალაქეს? მე ხომ მისი კონკურენტი არ ვარ, მე ხომ პოლიტიკოსი არ ვარ, მე ხომ პარტიის წევრი არ ვარ, დეპუტატი არ ვარ?! გნებავთ ვიყო, მინისტრი ვიყო, პრემიერ მინისტრი რომ მოქალაქეს თითს დაუქნევს, ის არის პრემიერ მინისტრი, გეკითხებით? ის არის ფორმაში? ის საერთოდ რაიმე ინსტიტუტს წარმოადგენს? მე ერთ ჩვეულებრივ რიგით მოქალაქეს, ერთ რიგით ადამიანს, უფლებადამცველს, არასამთავრობო ორგანიზაციის წარმომადგენელს, ერთი პატარა არასამთავრობო ორგანიზაცია გვაქვს ჩვენ, არც ბიუჯეტი გაგვაჩნია, არც რაიმე სხვა სახსრები, არაფერი არ გვაქვს ენთუზიაზმის გარდა, აი, ამ ადამიანს, რიგით მოქალაქეს, პრემიერ მინისტრი თითს რომ დაუქნევს და ეს ეთერში ყველამ ნახა, ეს ნორმალურია, გეკითხებით?
-თითის დაქნევა თქვენიც ვნახეთ.
-პრემიერ მინისტრმა მე კი არ დამიქნია თითი, იქ 50 000 ადამიანს დაუქნია თითი, რომელმაც უთხრა "არა". აი, ეს არის მთავარი ამბავი. პრემიერ მინისტრი დღეს ფორმალობაა საქართველოში, პრემიერ მინისტრი არის ჩამოშლილი საქართველოში. ერთადერთი რაც დარჩა, დარჩა, გამოაცხადოს კაპიტულაცია. ჰოდა, დგას ახლა ეს ხალხი აქ იმიტომ, რომ ელოდება, როდის გამოაცხადებს პრემიერი კაპიტულაციას. ჰოდა, ვდგავართ აქ ჩვენც. მართალია, დავიღალეთ ფიზიკურად, კვირაზე მეტია, არ გვიძინია არც მე, არც ზაზას ღამე არ გვძინავს, დღე მით უმეტეს, როგორ დავიძინებთ აქციის ფონზე. მაგრამ მაინც მაგრად ვდგავართ, მაინც მაგრად დავდგებით და კიდევ უფრო მაგრად დავდგებით, სანამ ამათ არ გავუშვებთ იქ, საიდანაც მოვიდნენ, უკან, წარსულში, სამოქალაქო სექტორში.
-თქვენი და იგივე ბატონი ზაზას მოთხოვნები, ბუნებრივია, საზოგადოების დიდი ნაწილის მოთხოვნებს ემთხვევა, თუმცა არის ძალიან სერიოზული კითხვის ნიშანი თქვენს განცხადებებში, ვინაიდან თქვენ გვერდით დგანან პოლიტიკოსები, ნაციონალური მოძრაობა. როდესაც სამართლიანობისთვის ქუჩაში გამოსული მამის ემოციებზე არის საუბარი...
-გუგავა ვერ ნახეთ ხომ მანდ? ბოდიში, ერთი წუთი. ნაციონალურ მოძრაობას რომ ახსენებ, გუგავა ვერ ნახეთ მანდ? ლეიბორისტები არ გინახიათ, ედპ არ გინახიათ, სხვა პარტიები არ გინახიათ?
-თქვენ მოუხმეთ ამ პარტიებს აქციაზე. 
-არასოდეს ვყოფილვარ  პარტიის წევრი, არასოდეს კენჭი არ მიყრია, არასოდეს სიაში არ ვყოფილვარ. თუ, თქვენ რა გგონიათ, არ შემოუთავაზებიათ? ბევრი შემოუთავაზებიათ, უარი მითქვამს.
-თქვენ ხართ ნაციონალური მოძრაობის მხარდამჭერი თუ არა?
-თქვენ არ მიდიხართ არჩევნებზე? არ ხაზავთ თქვენთვის სასურველ კანდიდატს? თქვენ საარჩევნო ჯიხურში რატომ მომყვებით მე, რატომ მიყურებთ, რას ვხაზავ?
-მე არ გიყურებთ, თქვენი განცხადებებიდან გამომდინარე გეკითხებით.
-მხარდამჭერიო, მეუბნებით და მე ვისი მხარდამჭერი ვარ, თქვენ ვინ გეკითხებათ, ვერ გავიგე.
-მე კითხვა დაგისვით, მე მტკიცებით ფორმაში არ მითქვამს.
-ჰოდა, რომ დამისვი, მეც გპასუხობ. თქვენ ვინ გეკითხებათ, მე ვის ვუჭერ მხარს? მე ვუჭერ იმას მხარს, იმ პოლიტიკურ პარტიას ან პოლიტიკურ პარტიათა ჯგუფს, ან ოპოზიციას, ან ხელისუფლებას, ეს რა თქვენი საქმეა, მე, მოქალაქე ზვიად კუპრავა ვისი მხარდამჭერი ვარ და არჩევნებზე ვის ვხაზავ, რატომ შემოდიხართ საარჩევნო უბანზე ჩემთან ერთად და რატო უთვალთვალებთ, რას ვხაზავ მე? რა თქვენი საქმეა ეს? ვყოფილვარ პარტიის წევრი? - არ ვყოფილვარ. ვყოფილვარ მაჟორიტარი? - არ ვყოფილვარ. ვყოფილვარ სიაში? - არ ვყოფილვარ. აბა, რა გინდათ, რატომ მტენით? არ ვარ პოლიტიკოსი. ზეპარტიული ვარ საერთოდ, ყველაზე მაგარი სტატუსი მაქვს, უფლებადამცველი ვარ, მოქალაქე ვარ.
-თქვენ ხართ უფლებადამცველი, როგორც ამბობთ, მაგრამ პოლიტიკურ განცხადებებს აკეთებთ რუსთაველის გამზირზე.
-თქვენს უფლებასაც დავიცავ, თუ საჭირო იქნება.
-პოლიტიკურ განცხადებებს აკეთებთ და აქედან გამომდინარე ჩნდება კითხვები. კაპიტულაცია მთავრობის, ხელისუფლების გადაყენება და ა.შ. ამ განცხადებებს რის საფუძველზე აკეთებთ?
-პოლიტიკურ განცხადებას კი არ ვაკეთებ, შენიშვნას გაძლევთ, საარჩევნო უბანზე შემოდიხართ ჩემთან ერთად და იქ მითვალთვალებთ თურმე, რას ვხაზავ მე. რა იცით თქვენ, მე რას ვხაზავ, საიდან იცით?
-თქვენ მოუხმეთ აქციაზე პოლიტიკოსებს და ამბობთ, რომ ხელისუფლება უნდა შეიცვალოს. თქვენ აკეთებთ ამ განცხადებებს, ეს არის უკვე პოლიტიკური განცხადებები. თუ სამართალს ეძებთ, მაშინ ხელისუფლების შეცვლა ამისთვის აუცილებელია? იქნებ პროკურატურასთან ითანამშრომლოთ, შსს-სთან, გადადგა მთავარი პროკურორი, ეს არ არის პირველი ნაბიჯი თქვენი პროტესტის?
-წავედით ჩვენ სათანამშრომლოდ, მიგვქონდა კითხვები და ვითხოვდით პასუხებს. არ შეგვიშვეს, ბატონო, არაო, გვითხრეს, არ გვაქვს ჩვენ ამ კითხვებზე პასუხი, კარგად ბრძანდებოდეთო და წამოვედით უკან. ვინ თქვა, რომ არ გვითანამშრომლია? ზაზა სარალიძე 2-3 თვე ეხვეწებოდა შს მინისტრს, გახარიას, იქნებ მიგვიღო, იქნებ დაგველაპარაკო, იქნებ აგვიხსნა, რა ხდება. დაიკიდეს ეს ადამიანი ფეხებზე ხელისუფლებამ და რატომ გიკვირთ, რომ დღეს ხელისუფლების გადადგომას ითხოვს და მასთან ერთად ერთი კვირაა, რუსთაველი გადაკეტილი რომაა, რატომ გიკვირთ, ეს მიკვირს მე. აი, ესაა აქ ამბავი. ის კი არა, რა კითხვებსაც თქვენ სვამთ. თქვენ ახლა ხელისუფლებას უნდა უსვამდეთ კითხვას, რატომ დგას აქ 50 000 ადამიანი.
-ხელისუფლებასაც დავუსვამთ.
-თქვენს კითხვებს კრიტიკულობა აკლია, ბ-ნო ჩემო, თორემ კითხვებს რომ სვამთ, ვიცი. კრიტიკულს არ სვამთ, კრიტიკულს, თორემ "როგორა ხარ" - ესეც კითხვაა. კრიტიკული კითხვები უნდა დაუსვათ ხელისუფლებას და არა ლოიალური. მე მისვამთ კრიტიკულ კითხვებს და ხელისუფლებას ეფერებით. ბოლოც იყოს და ასიც. არცერთი თქვენი კითხვის არ მეშინია. მილიონ კითხვაზე გაგცემ პასუხს.
-ბევრი დეზინფორმაცია გავრცელდა აქციაზე და ამის ავტორად დაგასახელეს თქვენ. თავიდან გავრცელდა ინფორმაცია, რომ ზაზა სარალიძე გაიტაცა სუს-მა, ამბავი არ დადასტურდა; თბილისის მეტრომ მუშაობა შეაჩერა, რათა ხალხი არ მისულიყო აქციაზე, გადავამოწმეთ და ესეც ტყუილი იყო; თქვენ პროდუქტით დატვირთული მანქანის მძღოლი გეუბნებოდათ, რომ საკვების აქციაზე მოტანის უფლებას არ გაძლევდნენ, აქციაზე ესაუბრებოდით მას და ამაზე გაჩნდა ეჭვები, რომ ტელეფონის ეკრანი არ აჩვენებდა იმას, რეალურად თქვენ რომ საუბრობდით კონკრეტულ მძღოლთან. ასევე, თქვით, რომ სარალიძის ლიკვიდაცია იგეგმებოდა, ვინ გაწვდით ამ დაუზუსტებელ ცნობებს, რომლებიც ვითარების არევას ემსახურება და ეს არ არის დაზუსტებული ინფორმაცია?
-პირველ რიგში, ეხლა თქვენ იტყუებით. მე არ მითქვას, რომ ზაზა სარალიძის ლიკვიდაცია იგეგმებოდა. ეს თავად ზაზამ თქვა. ეხლა იტყუებით თქვენ. აქციაზე ითქვაო კი არ თქვით თქვენ, თქვენ თქვითო. მე არ მითქვამს, ზაზამ თქვა, ჩემი ლიკვიდაცია იგეგმებაო, მაყურებელს ახსოვს ძაან კარგად. თქვენ იტყუებით. რაც შეეხება იმ მძღოლს, რომელიც იქ იდგა, დამირეკა მძღოლმა, ირაკლი ქარჩავა იყო ეს ადამიანი, ჩვენი ბიჭები წავიდნენ, ხელით წამოიღეს მთელი პროდუქტი. შემდეგ ირაკლი ქარჩავა გამოვიდა აქციაზე და თვითონ ილაპარაკა ამის შესახებ. როგორ არ გრცხვენიათ, რა კითხვებს მისვამთ, ყველაფერზე როგორ შეიძლება, ერთი და იგივე ნარატივი გქონდეთ, ქოცური, რა.
-თქვენ დარწმუნებული ხართ, რომ ამ აქციებით ხელისუფლება შეიცვლება?
-რა თქმა უნდა. ვერ ხედავდით კვირიკაშვილის სახეს დღეს? ვერ ხედავდით, პარლამენტის თავმჯდომარე რას ჰგავდა? ვერ ხედავდით, კახი კალაძე ჩამოშლილი რომ იყო? ამათ სახეებს ვერ უყურებთ, ხალხო? ვერ ხედავთ, ბინდი გაქვთ სახეზე? მე ვხედავდი, რომ ჩამოშლილი პრემიერ მინისტრი იძლეოდა ინტერვიუს, მე ვხედავდი, რომ ჩამოშლილი კახი კალაძე, მერი თბილისის, იძლეოდა, ჩამოშლილი პრემიერი ჩემი თვალით ვნახე, სახეწაშლილი, არეული, დემორალიზებული პრემიერი ვნახე ჩემი თვალით, რომელიც თითს მიქნევდა მე, მოქალაქეს. აი, ამას ვხედავ მე. როგორც ჩანს, თქვენ სხვა სამყაროში ცხოვრობთ, მე სხვა სამყაროში ვცხოვრობ და სხვადასხვა სამყაროში თუ ვცხოვრობთ, მაშინ ხედვებიც სხვანაირი მაქვს. მე მაქვს ისეთი ხედვა, როგორიც აქვს აქ 50 000 ადამიანს.
-ახლა 50 000 ადამიანი იმყოფება აქციაზე?
-ჰოდა, ვაზუსტებ, ბ-ნო ჩემო, უი, დამიჭირა ეხლა ტყუილში. ვაზუსტებ, ნაკლებია-მეთქი, დაგიზუსტებ. მე არ ვიტყუები, თქვენგან განსხვავებით, ზაზას ლიკვიდაციას გეგმავენო, მე რომ მაბრალებთ. არ არის აქ 50000 ადამიანი, მაგრამ ფაქტია, რუსთაველი დაკეტილია. ამ ფაქტს სად წაუხვალთ, სად? რუსთაველი დაკეტილია კვირეებია და ასე იქნება, სანამ არ წავლენ. ამ წნეხს ვერ გაუძლებენ ესენი.“

ელისაშვილი: აქციის პოლიტიკური შინაარსი არ არის პრობლემა. ჩემთვის პირადად პრობლემა იყო, გუშინ რაც ვიხილე და ახლა რასაც ვუყურებდი, რომ განათებული სახით რომ უდგას კუპრავა ზაზა სარალიძეს, ნაციონალური მოძრაობის აქტივისტს, ზვიად კუპრავა, რომელიც ბედნიერი სახით არის, რომ არიქა, ისევ დაბრუნდა და ისევ შეიძლება, მარაქაში გაერიოს ეს კუპრავა და დანარჩენი ნაციონალები. გუშინ რასაც ვუყურებდით ჩვენ ეთერში, ეს იყო უბრალოდ გულისამრევი. ბაჩუქი ქარდავები და ჭუტალაძეები, თუ რა გვარია, მაჭუტაძეები, ყველამ თავი დაანებოს ამ ადამიანს. მეც დავდივარ იმ აქციაზე, მაგრამ ვდგავარ შორიახლოს, იქ დავდივარ, როგორც ერთი მოქალაქე და მშობელი, რომელსაც არ მინდა, რომ ასეთი რამ ხდებოდეს ყოველ ჯერზე და არ მინდა, რომ სახელმწიფო და ხელისუფლება ძალადობდეს ადამიანზე და ეს იყო ჩემთვის გულისამრევი, რომ ნაციონალური მოძრაობა ბედნიერი სახით წუხელ დარბოდა, აშკარად რევოლუციის სუნი ეცათ და იქნებ ეხლა რაღაც არეულობა მოეწყოთ. ეს ჩანდა პირდაპირ ხელისგულზე და ეს იყო ჩემთვის მიუღებელი. 
- ფაქტია, რომ ყველამ უნდა გააკეთოს კონკრეტული საქმე, რომ ბოლოს და ბოლოს ბატონ ზაზას უთხრან სიმართლე, ვინ არის მისი შვილის მკვლელი. რა ნაბიჯები უნდა გადაიდგას, რომ ამ ადამიანმა რელაურად მიიღოს პასუხი მთავარ კითხვაზე, რის გამოც ის გავიდა ქუჩაში? 
-კი ბატონო, ეს არის ყველაზე მნიშვენლოვანი საკითხი. ამ აქციების შედეგად ყველამ ერთად, ვინც იქ აპროტესტებდა, მოვახერხეთ, რომ მთავარი პროკურორი გადადგა თანამდებობიდან, ის ადამიანი, ვინც ჩაფარცხა და არ გამოიძია ეს საქმე. ახლა მთავარი პროკურორის თანამდებობა არის ვაკანტური და ჩვენ პირველ რიგში ზაზა სარალიძემ და ყველამ ერთად უნდა მოვახერხოთ, რომ მთავარ პროკურორად გავიდეს არა „ქართული ოცნების“ კანდიდატი, არა ნაცმოძრაობის კანდიდატი, არამედ გავიდეს საზოგადოების მაღალი ნდობით აღჭურვილი ადამიანი. მე ვასახელებდი ანა დოლიძეს, დასახელდა კიდევ სხვა სახელები, შალვა შავგულიძე, ანა ნაცვლიშვილი, ლია მუხაშავრია. ღვთის წყალობით გვყავს პატივცემული ადამიანები, რომლებსაც აქვთ გამოცდილება და არიან პროფესიონალები. ეს არის დღეს ყველაზე მნიშვნელოვანი. უფრო გრძელვადიანი ამოცნები რა თქმა უნდა არის პრემიერ მინისტრის გადადგომა, იმიტომ, რომ გაკოტრებულია კვირიკაშვილი. მან 6 თვის განმავლობაში ყური არ შეიბერტყა. ხომ ესმოდა ყოველდღე, რომ რაღაც ხდება. ზაზა სარალიძე აპროტესტებდა. არ შეიმჩნია საერთოდ ეს ამბავი, არც კი დაუძახა, რომ შეხვედროდა ამ ადამიანს და ამიტომ ის პოლიტიკურ და მორალურ პასუხისმგებლობას იღებს. რატო არ შეხვდა? ეს უნდა მოგვარებულიყო სახელმწიფო სტრუქტურებში, მაგრამ სისტემა არის დასანგრევი და ყველაზე მნიშვნელოვანია, რომ დღეს მთელი ენერგია მიმართული იყოს არა რაღაც ძალიან გრძელვადიანი მიზნების მისაღწევად, არამედ დაუყოვნებლივ მოხდეს უმნიშვნელოვანესი რამ, მთავარი პროკურორი იყოს დამოუკიდებელი და საზოგადოებრივი ნდობით აღჭურვილი. წარმოიდგინოს ყველა მოქალაქემ, რას ნიშნავს ეს. ანა დოლიძე ან შალვა შავგულიძე ან ლია მუხაშავრია რომ იყოს მთავარი პროკურორი, ეს ხომ ნიშნავს, რომ ხელისუფლება ჩამოფრინდება და და დაეშვება მიწაზე, თავი ღმერთები რომ ჰგონიათ და ბუზს რომ არ იფრენენ. წარმოიდგინეთ, როგორ ჩამოვლენ მიწაზე, ყველა გადადებულ საქმეზე რომ პასუხი მოეთხოვებათ, ფარცხალაძის საქმე იქნება თუ დანარჩენი საქმეები. ეს როგორ წაიყვანს დემოკრატიულად და ნორმალურად ამ პროცესებს, ამდენად 2 ძალიან მნიშვნელოვანი რამ უნდა მოხდეს. ეს კუპრავები და ნაციონალური მოძრაობის ზონდერებიცა და ლიდერებიც უნდა გაემინჯონ.  ეს არის ზაზა სარალიძის წამოწყებული ბრძოლა და მას გვერდით უნდა დავუდგეთ, მაგრამ ჩამოკიდებულები არ უნდა ვიყოთ მიკროფონებზე. მეც ვარ პოლიტიკოსი, მაგრამ ღმერთმა დამიფაროს, რომ ისე უტიფრად ვიქცეოდე, როგორც ნაცმოძრაობა იქცევა. 
-ჩნდება შთაბეჭდილება, რომ რეალურად ნაცმოძრაობაც და ის პარტიები, რომლებიც ნაციონალური მოძრაობის სატელიტები იყვნენ თავის დროზე, ცდილობენ ამ უბედურებაზე თავიანთი პოლიტიკური ქულების დაწერას. 
-ეს უდავოა. მე დარწმუნებული ვარ, რომ სააკაშვილმა დაინახა ბევრი ხალხი, აღეგზნო და აქ დაავალა, რომ არიქა, ბოლომდე მიიყვანეთ და რევოლუცია მოახდინეთ. მოაგროვეს ეს ხარახურა პარტიები და წაიყვანეს. აქ რა არის პრობლემა, რომ მძევლად აიყვანეს გუშინ მე დამრჩა და მარტო მე ხო არ დამრჩა ეს შთაბეჭდილება, რომ ამ კაცის მძევლად აყვანის მცდელობა იყო, რომ ზაზა სარალიძე ავიფაროთ და ეხლა მოდი რევოლუცია გადავატრიალოთ და აბა ჩამოვაგდოთ ის, დავამხოთ ეს და ასე შემდეგ. ჩვენ სისტემა უნდა დავანგრიოთ, რევოლუცია კი არ უნდა მოვახდინოთ. როგორ უნდა დავანგრიოთ - ეს სისტემა კონკრეტული ინსტიტუციებისგან შედგება, შსს-სგან, პროკურატურისგან, იუსტიციის სამინისტროსგან და ასე შემდეგ და აქ არის ყველაზე მთავარი და გადამწყვეტი, მით უფრო, რომ ახლა არის ვაკანტური ეს თანამდებობა. პროკურატურა, რომელიც ამ წლების განმავლობაში არ ასრულებდა ფუნქციას, ეს იყო საქმის ჩაფარცხვისა და საქმეების თაროზე შემოდების სტრუქტურა და ახლა არის ყველას პასუხისმგებლობა, რომ მთელი ძალისხმევა აქეთ მივმართოთ. პირველი რიგის ამოცანაა, რომ მთავარ პროკურორად, კიდევ ერთხელ ვამბობ, არც ნაციონალი და არც ქართული ოცნების წარმომადგენელი არ უნდა გავიდეს, უნდა გავიდეს დამოუკიდებელი საზოგადოების დიდი ლეგიტიმაციისა და მხარდაჭერის მქონე ადამიანი, რომ ეს საქმე პირველ რიგში გამოვიძიოთ და ამ საქმის გამოძიება რას ნიშნავს - ავტომატურად ნიშნავს წულუკიანის, კვირიკაშვილის წასვლას. ავტომატურად ნიშნავს იქ სუბელიანისა და სხვების პასუხისგებაში მიცემას, მაღალჩინოსნების. ამას ნიშნავს ეს და ეს მოგცემს იმას, რომ გაცილებით სხვა სახელმწიფოში ვიცხოვრებთ და გაცილებით სხვა ქვეყანაში ვიცხოვრებთ, როდესაც გვეცოდინება, რომ პროკურატურა საქმეებს კი არ ჩაფარცხავს, არამედ პროკურატურაში არის ადამიანი, რომელიც თითოეული საქმის გამოძიებაზე იზრუნებს. აქეთ უნდა წავიდეს ეს. 
- თუ არ იქნება ხელისუფლების მხრიდან ეს მოთხოვნა გათვალისწინებული და ჩვენ ვნახავთ ქართული ოცნების კანდიდატს პროკურორის პოსტზე, ამ შემთხვევაში როგორ შეიძლება განვითარდეს პროცესები? 
-ამ შემთხვევაში პროცესები ისე განვითარდება, რომ ნორმალური ადამიანები ავიღებთ ინიციატივას, ეს კუპრავები და ვიღაცები კი არა, უბრალოდ ჩვენ არ ვიკადრეთ ის, რაც იკადრა კუპრავამ და დანარჩენმა სხვებმა, რომ მიკროფონს არ უშვებდნენ ხელიდან. მე არ ვიკადრე. ვიდექი შორიახლოს მთელი საათების განმავლობაში, მაგრამ ახლა ჩვენ ამ ადამიანს დავარწმუნებთ, ზაზა სარალიძეს, რომ მთავარი მოთხოვნა ახლა არის ეს, რომ წესიერი კვალიფიციური და მებრძოლი ადამიანი გავიყვანოთ მთავარ პროკურორად. ზოგადად კი არ ვიძახოთ. სისტემა თავისით არ დაინგრევა, ერთ ორშაბათ ცისმარე დღეს. უნდა კონკრეტული ნაბიჯები გადავდგათ და ნაცმოძრაობის დღის წესრიგი და მესიჯ ბოქსი კი არ უნდა ვიძახოთ, რომ აბა ეხლა ეს დავამხოთ, გავყაროთ და გამოვყაროთ, მთავარი ახლა ის არის, რომ ჩვენ ნორმალურმა ადამიანებმა, ვისაც მართლა გვინდა ცვლილებები ნორმალური ამ ქვეყანაში, დამხობა და მინისტრის სავარძლებში ჩასკუპება კი არ გვინდა. მე რომ ვასახელებ იმ სახელებსა და გვარებს, არც ანა დოლიძეა ჩემი ბიძაშვილი და არც ლია მუხაშავრია ჩემი მამიდაშვილი, უბრალოდ მე მინდა, რომ ნორმალური ადამიანი გავიდეს. მე არანაირი პიროვნული ინტერესი არ მამოძრავებს, ღმერთმა დამიფაროს, მაგრამ  მე ვარ მშობელი, მყავს შვილები და არ მინდა, რომ ამას ვხედავდე. ირინა ენუქიძის გამწარება ვნახეთ წინა ხელისუფლების დროს და გვეგონა, რომ ეს დასკვნა მაინც გამოიტანა ხელისუფლებამ. კარგი ბატონო, ბოთეები არიან, თავს ვერაფერს აბავენ, მექრთამეები არიან, მაგრამ იმას მაინც არ გააკეთებდნენ გვეგონა, რაც გააკეთეს გირგვლიანის შემთხვევაში, მაგრამ ხომ ესე გააკეთეს და ეს რომ აღარ მოხდეს,  ეს მამოძრავებს მე, რომ აღარ ვხედავდეთ, რომ ვიცოდით ირინა ენუქიძე, ახლა ვხედავთ ზაზა სარალიძეს, ეს უნდა გაჩერდეს და გაჩერდეს იმით, რომ პირველ ეტაპზე მთავარი პროკურორის თანამდებობა უნდა გამოვგლიჯოთ ხელიდან. ჯერ ზაზა სარალიძე უნდა გამოვგლიჯოთ ნაციონალურ მოძრაობას ხელიდან მთელმა საზოგადოებამ და მერე მეორე, უნდა დავარწმუნოთ, რომ ეს არის ახლა მთავარი და მნიშვნელოვანი-ასე დაინგრევა სისტემა, ეს არის ძალიან მნიშვნელოვანი და პრინციპული საკითხი და ამაზე ყველა უნდა შევთანხმდეთ და ქართულ ოცნებაშიც, ვისაც საღი აზრი მოეკითხება და არიან იქ ადამიანები, ამ დღეების განმავლობაში ვხედავდით დეპუტატ კაკულიას, როგორი სწორი პოზიცია და ადამიანური პოზიცია ჰქონდა და ასე შემდეგ, ვინც იქ საღად აზროვნებს, ყველა უნდა მიხვდეს, რომ ან უნდა წამოვიდნენ ამ ნაბიჯებზე და მთავარი პროკურორის თანამდებობა დათმონ ან ყველაფერს დათმობენ, იმიტომ რომ ძალიან საშიშ ზღვარზე მივდივართ. არ არის ეს მარტივი პროცესი.

-როგორ უპირისპირდება ხელისუფლება საპროტესტო აქციებს - სამართლებრივი ნაბიჯებით, პოლიტიკური განცხადებებით თუ იმ აქციებით, რომელსაც ჩვენ პარალელურ რეჟიმში ვხედავთ?
არჩილ თალაკვაძე: პირველ რიგში, გარდაცვლილთა ოჯახების და საზოგადოების პროტესტი მიღებულია. ჩვენ პირველივე დღესვე, როგორც კი სასამართლოს გადაწყვეტილება ნახა საზოგადოებამ და დავინახეთ ყველამ ერთად, რომ მართლმსაჯულება ამ საქმეში არ არის ჯერ აღსრულებული, რჩება გარემოებები, რომელიც კვლავ გამოსაძიებელია, ჩვენ იმავე დღეს მივიღეთ პრინციპული გადაწყვეტილებები, შევქმენით პარლამენტში საგამოძიებო კომისია და მთავარმა პროკურორმა მიიღო გადაწყვეტილება გადადგომის შესახებ. მე პირადად მიმაჩნია, რომ ის მოთხოვნები, რომელიც ამ საქმესთან დაკავშირებით ჰქონდა ბატონ ზაზა სარალიძეს და საზოგადოების დიდ ნაწილს, სახელისუფლებო გუნდმა და ხელისუფლებამ გაითვალისწინა იმავე დღეს. რასაც შემდეგ დღეებში ვხედავთ, თუ როგორ გადააკეთეს და როგორ შეუცვალეს მოთხოვნები ამ აქციას ოპოზიციური ლიდერების დიდმა ნაწილმა და თქვენ ხომ გეცნობათ ეს ადამიანები და ხომ დარწმუნებული ხართ, რომ ამ ადამიანების მთავარი მიზანი და გულისტკივილი არ არის არცერთი ადამიანის ბედი ამ ადამიანებს არ აწუხებთ. ამ ლიდერებს არასოდეს მაშინ, როდესაც პასუხისმგებლობა ეკისრებოდათ, არ ამოუღიათ ხმა და არ დაუცავთ არცერთი ადამიანის უფლება და არცერთი ადამიანის გულისტკივილი არ გაუზიარებიათ, როდესაც იყვნენ ხელისუფლებაში და როდესაც ამავე ადგოლას, რუსთაველზე, სხვა მოედნებზე ადამიანებს სწორედ მშვიდობინი პროტესტის გამოხატვის დროს უსწორდებოდნენ სასტიკად. შესაბამისად, დღეს ვის სჯერა, რომ  მართლაც ეს ლიდერები, ენმ-ს ლიდერები და მათთან აფილირებული ადამიანები სარალიძის ოჯახის ბედით არიან დაინტერესებულნი? რა თქმა უნდა, ეს არის პოლიტიკური აქცია უკვე და ის მოთხოვნები, რომ ჩამოიშალოს რაღაც, დაინგრეს, რაღაცა დასრულდეს... რა უნდა დაინგრეს და რა უნდა ჩამოიშალოს? ის რისი აშენებაც საზოგადოებასთან ერთად ჩვენ ახლახან დავიწყეთ? ის რეფორმები, რომელსაც საზოგადოებასთან ერთად აკეთებს სახელმწიფო, რომელსაც აქვს მხარდაჭერა, რომელმაც  კონკრეტული შედეგები მოიტანა სხვადასხვა სისტემაში: სასჯელაღსრულები სისტემაში, სასამართლო სისტემაში. ვინმეს ეჭვი ეპარება, რომ დღეს სასამართლო დამოუკიდებელ  გადაწყვეტილებას იღებდა, თუნდაც ამ საქმესთან დაკავშირებით? შესაბამისად ეს მოთხოვნები...
-სასამართლოს გადაწყვეტილებამ დააყენა სწორედ თავდაყირა აღნიშნული საქმე. 6 თვის თავზე რელურიად ზაზა სარალიძემ მამამ არ იცის, ვინ არის მისი შვილის მკვლელი. გაჩნდა ძალიან ბევრი ეჭვი და ძალიან ბევრი ვერსია გამოძიების შეფერხებასთან დაკავშირებით. თავის დროზე რომ გაცილებით უფრო ყურადღებით ყოფილიყო ხელისუფლება ამ საქმის მიმართ, დღეს მაინც ასეთი შედეგი იქნებოდა და ისევ ვნახავდით ჩვენ რუსთაველზე კონკრეტული ოპოზიციური პარტიის ლიდერებს, როგორც თქვენ ამბობთ, რომ სარგებლობენ ზაზა სარალიძის მდგომარეობით?
-დიდი მადლობა, ეს ძალიან კარგი შეკითხვაა და მე პირდაპირ გიპასუხებთ ძალიან კონკრეტულად- ჩვენ სასამართლოს გადაწყვეტილებაში ვერანაირად ვერ ჩავერეოდით, ამიტომ ჩვენ დაველოდეთ სასამართლოს გადაწყვეტილებას. დიახ, 6 თვე მიმდინარეობდა გამოძიება. ეს არის რთული კომპლექსური საქმე და შესაძლოა, ამას მეტი დროც დათმობოდა. მე ვერ ვიტყვი, რომ 6 თვე მეტია ან ნაკლებია, მაგრამ როგორც კი სასამართლოს გადაწყვეტილება გახდა ცნობილი, აი ჩვენ მაშინვე უკვე მივიღეთ პრინციპული გადაწყვეტილებები. შესაბამისად, ბუნებრივია ამ გადაწყვეტილებამდე ჩვენ არ ვიცოდით, რა შედეგი დადგებოდა. ვერც წინასწარ ვერ მიიღებდა ხელისუფლების სხვა შტოები, სხვა ინსტიტუტები სასამართლოს ნაცვლად ვერანიარ გადაწყვეტილებას და ვერც მასში ვერ ჩაერეოდა. სასამართლომ, მოგვწონს ეს თუ არ მოგვწონს, მიიღო დამოუკიდებელი გადაწყვეტილება და ამ გადაწყვეტილების შემდეგ უნდა შეაფასოს საზოგადოებამ, რა ნაბიჯები გადადგა ხელისუფლებამ. თუ ვიმე ჩვენ დღეს გვაყვედრის, რომ თქვენ საზოგადოების აზრი გაითვალისწინეთ და პროტესტი და ამიტომ გააკეთეთ ეს ყველაფერიო, მე ამაში ვერაფერ ვერ ვხედავ არაბუნებრივს. იმიტომ არსებობს ხელისუფლება, გუნდი და პარტია, რომ მან უნდა გაითვალისწინოს საზოგადოების აზრი და პროტესტი. ეს ალბათ იმ ადამიანებს უკვირთ, ვინც საკუთარი ხელისუფლების დროს ადამიანების აზრი და პროტესტი არაფრად არ მიაჩნდათ და დღეს აქ გამოდიან და ჭკუას გვარიგებენ და მოგვიწოდებენ მაღალფარდოვანი ლოზუნგებით, რომ თითქოს სამართლიანობა რომ აღდგეს, ამისთვის სახელმწიფო უნდა ჩამოიშალოს პირველ რიგში. ეს ერთმანეთთან წინააღმდეგობაშია. თუ ჩვენ ვთხოვთ სახელმწიფოს, რომ მან მართლმსაჯულება ბოლომდე განხორციელოს, ალოგიკურია, რომ ვითხოვთ ამ ინსტიტუტების ჩამოშლას, მთავრობის გადადგომას, ვადამდელ არჩევნებს და იმ მთელ პოლიტიკურ მოთხოვნებს, რასაც საერთოდ წარმოუდგენელია. მათ თუ ჰგონიათ, რომ საზოგადოებას დღეს უნდა დესტაბილიზაცია, ამ ყველაფრის თავიდან დაწყება და იმ დროში დაბრუნება, რომელიც გამოვიარეთ, ძალიან ცდებიან ეს პოლიტიკური ლიდერები ოპოზიციიდან.
-ხომ არ გაქვთ ინფორმაცია, მართლმსაჯულების სწორად და ობიექტურად გამოძიებას რამ შეუშალა ხელი, რა გარემოები იკვეთება, რაც პოლიტიკოსებისთვის ამ ეტაპზე არის ხელმისაწვდომი?
-ჩვენ შევქმნით საპარლამენტო კომისია სწორედ იმისათვის, რომ ყველა კითხვას, რომელიც რჩება საზოგადოებას, გავცეთ ამომწურავი პასუხები. ამას გავაკეთებთ ნაბიჯ-ნაბიჯ რაც შეიძლება გონივრულ დროში და საზოგადოებასთან ანგარიშვალდებულების პრინციპით. ჩვენ გავეცნობით საქმეს. ხვალ გვექნება უკვე კონსულტაციები დილიდან ოპოზიციასთან. ძალიან მალე ეს კომისია დაიწყებს საქმიანობას და კითხვებს, რომლითაც თქვენც ინტერესდებით, აუცილებლად კომისიის ფარგლებში ჩვენ გავაკეთებთ ყველაფერს, რომ ამაზე გაეცეს პასუხი.
მე გამოვყოფდი საერთოდ ამ პოლიტიკურ მოთხოვნებს და ლოზუნგებს, რასაც ჩვენ ვისმენთ ამ დღეების განმავლობაში და  კარგად დავინახეთ საზოგადოების რეაქცია. საზოგადოება ძალიან კარგად ხვდება, რომ  ამ ადამიანებს უნდათ, ყველაფერი წაიყვანონ დესტაბილიზაციისკენ, მაგრამ ჩვენ არ მივცემთ საშუალებას. პრობლემები, საკითხები გადაწყდება მხოლოდ სამართლებრივ და პოლიტიკურ ფორმატებში, რომელიც არსებობს და რომელიც ითვალისწინებს სტაბილურ, მშვიდობიან განვითარებას. ამ ქვეყანაში ცხოვრობს ძალიან ბევრი ოჯახი. ძალიან ბევრი ბავშვი ყოველდღიურად დადის სკოლაში. ძალიან ბევრი ადამიანი ბიზნესმენი აკეთებს თავის საქმეს. ძალიან ბევრი ხანდაზმული ადამიანი მშვიდობიანი ცხოვრების მოლოდინშია, ამიტომ გამორიცხულია, რომ ოპოზიციის ეს მოთხოვნები, ენმ-ს ეს დღის წესრიგი, რომლითაც ისინი ცდილობენ მართონ დანარჩენი ადამიანები, განხორციელდეს. კიდევ ერთხელ ვამბობ. კონკრეტულად სისხლის სამართლებრივ საქმესთან გვაქვს კითხვები და ეს კითხვები  სახელმწიფო ინსტიტუებმა უნდა ამოწურონ. ჩვენ პარლამენტში გავაკეთებთ ყველაფერს იმისთვის, რომ საზოგადოებას არ დარჩეს კითხვები ამ საქმესთან დაკავშირებით და მე გპირდებით, რომ ეს ძალიან მოკლე დროში მოხდება.
-დღეს აქციაზე რამდენჯერმე გაიჟღერა პრემიერ მინისტრი შეხვდება ზაზა სარალიძეს. ხომ არ გაქვთ ინფორმაცია?
-პრემიერ მინისტრი თვითონ იყო მისული ზაზა სარალიძესთან. ყველამ დაინახა, რომ პოლიტიკურად ანგაჟირებულ მცირე ჯგუფმა არც ზაზა სარალიძეს, არც პრემიერს არ მისცეს ერთმანეთთან საუბრის საშუალება. არ მისცეს პრემიერ მინისტრს საშუალება, ეთქვა, სახელმწიფო რას აპირებს ამ საქმესთან დაკავშირებით. რა თქმა უნდა, პრემიერ მინისტრს არ აქვს არანაირი პრობლემა, შეხვდეს ზაზა სარალიძეს, დადუნაშვილების ოჯახს. მაგრამ კიდევ ერთხელ ვამბობ, ის პოლიტიკური  მოთხოვნები, რომელიც სრულიად უპასუხისმგებლოა და არ ითვალისწინებს საზოგადოების განწყობებს და მოთხოვნებს, ამ მოთხოვნებს ჩვენ ვერანაირად ვერ დავაკმაყოფილებთ და არც საზოგადოება არ მისცემს საშუალებას ამ ადამიანებს, რომ სარალიძის ოჯახის ტრაგედია გადააქციონ პოლიტიკური სპეკულაციების საგნად.

ქვეყანაში განვითარებულ მოვლენებთან დაკავშირებით პარტია „თავისუფალი დემოკრატები“ განცხადებას ავრცელებს. პარტიის წარმომადგენლები რუსთაველის გამზირზე მიმდინარე პროცესებს გაუმართლებელს უწოდებენ და აღნიშნავენ, რომ ხალხის პროტესტი „ნაციონალურმა მოძრაობამ“ თავისი პოლიტიკური დღის წესრიგისთვის გამოიყენა, რის გამოც აღნიშნულ აქციებს პარტია არ უერთდება.
„საქართველოს უახლესი ისტორიის განმავლობაში არაერთხელ დავრწმუნდით, რომ უსამართლობის ჩამდენი ხელისუფლების შეცვლა ადამიანს და საზოგადოებას არ იცავს ახალი უსამართლობისგან, რომელსაც ახალი ხელისუფლებები სჩადიან. აშკარაა, რომ საბჭოთა კავშირიდან მემკვიდრეობით მიღებული როგორც მენტალიტეტი, ასევე სამართალდამცავი და ძალოვანი სისტემა ხელისუფლებებს ისე იცვლის, როგორც გველი ტყავს, თვითონ კი არსებითად უცვლელი რჩება. ამიტომ უნდა დავადგეთ ახალ გზას და აღარ გავიმეოროთ ძველი შეცდომა. ჩვენ, პოლიტიკოსებმა, საზოგადოებამ, უსამართლობით აღშფოთებულმა ადამიანებმა ერთად უნდა ვაიძულოთ სწორედ ეს ხელისუფლება, რომ დღესვე დაიწყოს იმ ნაბიჯების გადადგმა, რომლებიც უმოკლეს დროში უზრუნველყოფს დანაშაულებების გამოძიებას, რათა კანონის ძალით დაისაჯოს ყველა, ვინც დანაშაული ჩაიდინა ან კანონის წინაშე პასუხისგებას აარიდა დამნაშავე.
ჩვენ ვიცით, რომ რევოლუცია არის ხალხის ენერგიის გაუმართლებელი ფლანგვა! საზოგადოების ძალ-ღონე უნდა მივმართოთ არა ხელისუფლების შეცვლის ერთჯერად აქტზე, არამედ უსამართლობასთან შეურიგებელი ადამიანების ენერგია უნდა მივმართოთ ყოველდღიურ და დაჟინებულ მოთხოვნაზე, რათა ხალხის ფულით დაფინანსებულმა ხელისუფლებამ კონკრეტული ქმედებით აღასრულოს მასზე კანონისა და ხალხის მიერ დაკისრებული ყველა მოვალეობა, შეწყვიტოს ძალაუფლების უზურპაცია, სათანადოდ შეცვალოს საარჩევნო კანონმდებლობა და უზრუნველყოს დემოკრატიული, სამართლიანი არჩევნების ჩატარება. ამიტომ ჩვენ მიგვაჩნია, რომ ყოვლად გაუმართლებელი და მცდარია ის, რაც ახლა ხდება რუსთაველის გამზირზე, სადაც ადამიანების, ხალხის ხალასი პროტესტი „ნაციონალურმა მოძრაობამ“ თავისი პოლიტიკური დღის წესრიგისთვის გამოიყენა. მსგავს აქციას ჩვენ, ცხადია, არ ვუერთდებით,“ - ნათვამია განცხადებაში.
პარტიის წარმომადგენლები ზაზა სარალიძეს, მალხაზ მაჩალიკაშვილსა და საქართველოს ხელისუფლებების მიერ გაუბედურებულ თითოეულ ადამიანს მხარდაჭერას ჰპირდებიან.
„ჩვენ გულწრფელ მხარდაჭერას ვუცხადებთ ზაზა სარალიძეს, მალხაზ მაჩალიკაშვილს და სხვას ყველას, ვისაც უბედურება მოუტანა საქართველოს რომელიმე ხელისუფლებამ. ჩვენ მათ ვპირდებით, რომ ყველაფერს გავაკეთებთ, რათა საქართველოს ნებისმიერი ხელისუფლების მიერ ჩადენილი ამაზრზენი უსამართლობა ერთხელ და საბოლოოდ შეცვალოს კანონიერმა სამართლიანობამ. ჩვენი აზრით, ზაზა სარალიძეს მხარდაჭერა განსაკუთრებით ახლა სჭირდება, როცა ხორავას ქუჩაზე მომხდარი საშინელება თანდათან საჯილდაო ქვად გაიხადეს წინა და ახლანდელმა ხელისუფლებებმა, მიხეილ სააკაშვილის „ნაციონალურმა მოძრაობამ“ და ბიძინა ივანიშვილის „ქართულმა ოცნებამ“. ჩვენ ყველაფერს გავაკეთებთ, რათა ზაზა სარალიძეს, მალხაზ მაჩალიკაშვილსა და მათ ბედქვეშ მყოფ ადამიანებს სამართალი გაუჩინოს დემოკრატიული საქართველოს სახელმწიფომ. ამ ადამიანებს შვილები მოუკლეს და მათდამი ხელისუფლების მიერ ჩადენილი არამარტო უსამართლობა, არამედ გამოჩენილი გულგრილობაც კი არის მათი სამოქალაქო მკვლელობა, რომელსაც ჩვენ, საქართველოს დემოკრატიული ანუ პროდასავლური ძალები და საზოგადოება - ყველანი ერთად აღვუდგებით წინ,“ - ნათქვამია პარტიის განცხადებაში.
„იმედის კვირაში“ „გირჩის“ წარმომადგენელმა იაგო ხვიჩიამ ასევე გააკრიტიკა აქციის მონაწილეთა მოთხოვნები მთავრობის გადადგომის შესახებ, ასევე პრემიერ მინისტრისთვის ბოთლების სროლა აქციაზე. ხვიჩიას აზრით, მდგომარეობა ისევ მოქმედმა ხელისუფლებამ უნდა გამოასწოროს. 

გუშინ აქციის დაწყებამდე ოპოზიცია ლეიბორისტების ოფისში შეიკრიბა. შეკრების დამთავრების შემდეგ მათ თქვეს, რომ „შეიმუშავეს საერთო სამოქმედო გეგმა და კონსულტაციები კიდევ რამდენიმე დღის განმავლობაში გაგრძელდება, რადგან ეს არის პროცესი“.
ნიკანორ მელია: ჩვენ ვხედავთ, რომ ვერც კანცელარია, ვერც პარლამენტი, ვერც იუსტიციის სამინისტრო, ვერც შსს ვერცერთ პრობლემას ქვეყანაში ვერ აგვარებს. მზარდი არის ეს პრობლემა. ამიტომ ოპოზიციური პარტიები ვალდებულია და მუშაობს ამ სამუშაო გეგმაზე. 
სერგო რატიანი: შევთანხმდით, რომ ამ დღეების განმავლობაში კონსულტაციები გაგრძელდება იმ განსხვავებებთან დაკავშირებით, რაც გვქონდა. ჩვენ ამ მხარდაჭერის აქციებში პირველივე დღიდან ვმონაწილეობთ და დღესაც ვიქნებით.
გიორგი ვაშაძე: შევთანხმდით საერთო სამოქმედი გეგმაზე პოლიტიკური პარტიები. დღეს ყველანი ვიქნებით აქციაზე ზაზასა და მალხაზის გვერდით. რა მოთხოვნებიც იქნება მათი მხრიდან წამოყენებული, რა თქმა უნდა, პოლიტიკურად გავუმყარებთ მთლიანად ზურგს და აუცილებლად ამ საქმეს მივიყვანთ ბოლომდე. მე როგორც „ახალი საქართველოს“ წარმომადგენელმა, შემიძლია ვთქვა, რომ არ დავაჩაგვრინებთ ხელისუფლებას არცერთ შემთხვევაში შვილმოკლულ მამებს და აუცილებლად ამ ბრძოლას მივიყვანთ ბოლომდე.
გიორგი გუგავა: ოპოზიცია შეთანხმდა საერთო სამოქმედო გეგმაზე. ის მთლიანად მხარს უჭერს იმ მოთხოვნებს, რაც დაყენებულია მაჩალიკაშვილისა და სარალიძის მიერ ხელისუფლების შეცვლის შესახებ. ასევე შეთანხმდა იმაზე, რომ კონსულტაციები გაგრძელდება ყველა პარტიასთან, ყველა საზოგადოებრივ ჯგუფთან, არასამთავრობო ორგანიზაციებთან, რათა შეიქმნას ერთიანი საერთო-სახალხო ფრონტი ხელისუფლების შესაცვლელად, რათა ერთობლივად მივაღწიოთ არსებული მაფიოზური ოლიგარქიული რეჟიმის დასრულებას და შედგეს ქვეყანაში რიგგარეშე არჩევნები.
ბაჩუკი ქარდავა: ჩვენი მთავარი ამოცანა არის სოლიდარობა და მხარდაჭერა მაჩალიკაშვილის და ზაზა სარალიძის. ჩვენ შევთანხმდით ჩვენს სამოქმედო გეგმაზე და ამ ორ გაუბედურებულ ადამიანთან ერთად, რომლებსაც მოუკლეს შვილი, დღეს იქნება ცნობილი მთლიანად საქართველოსთვის, თუ როგორი იქნება სამოქმედო გეგმა ოპოზიციის, საზოგადოების, სამოქალაქო სექტორის, რათა გვერდში დავუდგეთ ამ ადამიანებს.
მამუკა გამყრელიძე: გეგმა დახვეწის პროცესშია. რაღაც გარკვეული გეგმები, პირველი ნაბიჯები აუცილებლად გაჟღერდება, პირველი 4 პუნტქი, მე რამდენადაც ვიცი. შემდეგ კი მზადდება საერთო განცხადება, მემორანდუმის სახის. 
სერგო რატიანი: ჩვენ არ ვართ ორგანიზატორები, დღესაც მოვედით მხარდასაჭერა და დანარჩენი დღეები გვაჩვენებენ. ჯერჯერობით შევჯერდით, რომ აქ უნდა მოვსულიყავით.
კაკო ბობოხიძე: ტრიბუნაზე ვიქნები იქ და მაშინ, როდესაც იმ პროცესებში, რომლებასაც ვუხელმძღვანელებ და დავგეგმავთ ჩვენ. ეხლა ვარ მხარდამჭერი იმ ადამიანებისა, რომლებიც აორგანიზებენ იმ ღონისძიებას, რა ღონისძიებაც არის აქ.

გაბუნია: ჩვენ გაჩვენებთ, ვინ აკეთებს ასეთ ვიდეოებს და ვინ ავრცელებს ასეთ მასალას ინტერნეტში. ვიდრე ხელისუფლება სხვადასხვა ჯიშის ფაშისტების დახმარებით ქუჩებში ებრძვის მოწინააღმდეგეებს, პარალელურად სწორედ ოპონენტების გაშავება სოციალურ ქსელებში ხდება. ამისთვის ხელისუფლებას სპეციალური ჯგუფები აქვს შექმნილი, რომლებიც ერთადერთი მიმართულებით მუშაობენ. ისინი ქმნიან დამცინავ და მაკომპრომეტირებელ და ძალიან ხშირად სრულიად ცრუ მასალას იმ ადამიანებზე, რომლებიც „ქართულ ოცნებას“ გულზე არ ეხატება. ამ ჯგუფებს მმართველი პარტიის პიარი ხელმძღვანელობს. ჩვენ დაგვიკავშირდა 2 ადამიანი, რომლებიც ასეთ ჯგუფში მუშაობდა. ისინი დეტალურად ყვებიან ინტერვიუში, თუ როგორ და ვისგან იღებდნენ დავალებებს და როგორ იგეგმება ზოგადად სახელისუფლებო შავი პიარი. 
?: ადგილობრივი არჩევნების წინა პერიოდი იყო. კოკა ყანდიაშვილთან შეიქმნა ჯგუფი ახალგაზრდების, რომელთაც ევალებოდათ საინფორმაციო გამოშვებების და თოქ-შოუების რისერჩი, გაშიფვრა, ვინ რა თქვა, რა გამოვიდა, რამე ახალი ინფორმაცია ხომ არ იყო და ა.შ ამის შემდეგ იყო საღამოს ხოლმე თათბირი, ამ თვეების განმავლობაში, სანამ არჩევნები ჩატარდა და თათბირზე კოკას ბარდებოდა ანგარიში, რა მოხდა მთელი დღის განმავლობაში.
-მეტწილად ვისზე უნდა ყოფილიყო ეს დამცინავი ვიდეოები?
-ეს ყველაფერი უნდა ყოფილიყო ყველაზე, გარდა „ქართული ოცნებისა“ და მათი მხარდამჭერებისა. მინისტრებზე გაკეთება არ შეიძლებოდა, დანარჩენი ნებისმიერ ადამიანზე, ვინც კი ოდნავ საწინააღმდეგოს ამბობდა მათ წინააღმდეგ. შემდეგ ეს ინფორმაცია მიდიოდა კოკასთან თათბირზე საღამოობით.
-იქედან ირჩეოდა ვისზე, რა ეპიზოდზე ან რა მოვლენაზე შეიძლება, ეღლიცინა კოკა ყანდიაშვილს? დაახლოებით ეგეთი რამ გამოდის და ანუ ეს ღლიცინის შინაარსის ვიდეო თუ პატარა მონტაჟური ფოტოები მერე უკვე გაევრცელებინა?
-ეს ყველაფერი უნდა გავრცელებულიყო ინტერნეტ-სივრცეში. კოკას მოწონება უნდა დაემსახურებინა და უფრო პრიორიტეტი იყო ის, რომ ეს აეტაცებინა ხალხს. 
-რამე  გიჩვენეს, რომ რასაც გააკეთებდით, თუ დათანხმდებოდით მათ შემოთავაზებას, რომ უნდა ყოფილიყო აი ასეთი ან ასეთი, რამე მზა პროდუქტი ჰქონდათ?
-შეთავაზებას დავთანხმდი. ვაკეთებდით. პირველი რაც მაჩვენეს, იყო „მაიმუნების პლანეტა“, ფილმი. ეს იყო პარალელი გავლებული ბათუმის დარბევასთან. ანაზღაურება საკმაოდ მაღალი იყო და რამდენიმე ათასზე იყო საუბარი. 
-რამდენ ათასზე მაგალითად?
-3 000.
-თქვენც რაღაც პერიოდის განმავლობაში მუშაობდით და გარკვეულწილად აკეთებდით იმ დავალებებს, რაზეც ისაუბრა თქვენმა მეგობარმა. 1 ეპიზოდი მაინც რომ მოგვიყვეთ, რა იყო კონკრეტულად თქვენს შემთხვევაში?
?: ჩემს შემთხვევაში ასე რთულად არ იყო, მე მუშაობა არ დამიწყია. მივედი შემოთავაზებაზე, რომ სჭირდებოდათ ვიდეომემონტაჟე. რა სახის ვიდეოები უნდა გაკეთებულიყო, წინასწარ არ იყო შეთანხმებული, მაგრამ მეორე სამუშაო დღეს რომ მივედი, უნდა გამეკეთებინა მარგველაშვილზე რაღაც ცუდი განწყობის ვიდეო. იყო ფოტომასალა იმის, რომ მარგველაშვილის ცოლისძმა მარიხუანაზე იყო ნასამართლევი და აქედან გამომდინარე თვითონ მარგველაშვილი არის კრიმინალი და ცუდი ადამიანი. 
-რა უნდა მომზადებულიყო ისეთი, რაც სოციალურ ქსელში ხალხი აიტაცებდა?
-უნდა ამეწყო მძიმე ხასიათის ვიდეო, როგორი ცუდი ადამიანი არის ცოლისძმა და ამ ცოლისძმიდან გამომდინარე არის გიორგი მარგველაშვილიც ცუდი ადამიანი, ცუდი პრეზიდენტი და ა.შ ხალხისთვის ეს უნდა ყოფილიყო მნიშვნელოვანი. გამომდინარე აქედან, მე უარი ვუთხარი და წამოვედი. არ გავაკეთე ეს ვიდეო. არ ვთვლი იმას, რომ მარიხუანა კრიმინალური არის და იმიტომ რომ თვითონ გიორგი მარგველაშვილი არ არის ცუდი ადამიანი, მე მომწონს ჩვენი პრეზიდენტი.“
-ერთ-ერთი ადამიანი ყვება, რომ როდესაც გიორგი მარგველაშვილის ცოლისძმა დააკავეს, თქვენ მიეცით მას დავალება, რომ მძიმე შინაარსის ვიდეო უნდა მომზადებულიყო, რითიც რეპუტაცია შეელახებოდა პრეზიდენტს.
კოკა ყანდიაშვილი: ვერაფერს ვერ გეტყვი, იმიტომ რომ თავიდან ბოლომდე არის სიცრუე. თუ ასეთი ადამიანი არსებობს ან ამდაგვარი ხდება, კი ბატონო, შევხვდეთ ერთმანეთს ან მაჩვენეთ სად, ვინ, რა. ეს არის ტყუილი თავიდან ბოლომდე. თავიდან ბოლომდე სიცრუეა. ვერაფერს ვერ გეტყვით სხვას.

მემანქანეების გაფიცვის გამო ყველა მეტროსადგური დაკეტილია
სატრანსპორტო კომპანიის ინფორმაციით, ვიდრე მეტროს მუშაობა არ აღდგება, თბილისის მასშტაბით ავტობუსებით მგზავრობა უფასო იქნება. ამის შესახებ პირველ არხს სატრანსპორტო კომპანიაში განუცხადეს. მათივე ცნობით, ამ დროისთვის ყველა მეტროსადგური გაჩერებულია. დეტალებზე კომპანიაში მოგვიანებით ისაუბრებენ.

მეტროს მემანქანეები დღეს დილიდან გაიფიცნენ. გაფიცვის გამო  ყველა მეტროსადგური დაკეტილია. პირველი არხის ჟურნალისტის ცნობით, მეტროსადგურ „ვაგზლის მოედანზე“ დილის 06:00 საათზე მოსახლეობას მეტროს შესასვლელში დახვდა წარწერა „მეტრო დაკეტილია, გთხოვთ ისარგებლოთ ავტობუსებით. ავტობუსები მოგემსახურებათ უფასოდ”. მეტროს მემანქანეები გლდანის დეპოს ტერიტორიაზე აქციას მართავენ.

გაერთიანებული პროფკავშირების ინფორმაციით, 4 ივნისს 08:00 საათზე ჭიათურელი მაღაროელების სრულმასშტაბიანი გაფიცვა დაიწყება. მათივე ინფორმაციით, გაფიცვის პარალელურად ჭიათურის ცენტრში, გამგეობისა და კომპანიის სამმართველოს შორის არსებულ სკვერში საპროტესტო აქციებიც გაიმართება.
როგორც პროფკავშირებში თქვეს, კომპანიასთან ჭიათურის პირველადი პროფკავშირული ორგანიზაციის წარმომადგენლები წელიწადზე მეტია, მოლაპარაკებებს მართავენ. რამდენჯერმე იყო მომზადებული კოლექტიური ხელშეკრულების პროექტიც, თუმცა კომპანიის წარმომადგენლთა მხრიდან პროცესი ყოველთვის არაგონივრული და დაუსაბუთებელი მიზეზებით ხანგრძლივდებოდა.
„2018 წლის 17 აპრილს წამოიწყო კოლექტიური შრომითი დავა და საქართველოს მეტალურგიული, სამთო და ქიმიური მრეწველობის მუშაკთა პროფესიული კავშირის ხელმძღვანელის მოთხოვნით, საქმეში მედიატორი ჩაერთო. მედიაციის ფარგლებში მხარეთა შორის გაიმართა არაერთი შეხვედრა, თუმცა თანხმობა ვერ მიიღწა.
მაღაროელები შრომით-სამართლებრივ, შრომის პირობებთან და შრომის უსაფრთხოებასთან დაკავშირებული საკითხების მოგვარების გარდა ხელფასების მატებას 30%-ით ითხოვენ და ამას ასაბუთებენ შემდეგი არგუმენტებით:
1.	2014 წლიდან დღემდე, საქსტატის მონაცემებით სამომხმარებლო პროდუქტებზე ფასები გაზრდილია 15,2%-ით, ხოლო ამავე პერიოდიდან ჭიათურაში ხელფასები არცერთხელ არ გაზრდილა.
2.	2014 წლის შემდეგ დასაქმებულთა რაოდენობა 450 ადამიანით არის შემცირებული, ხოლო საწარმო სიმძლავრეები არ შემცირებულა, ანუ თითოეული დასაქმებულის შრომის ნაყოფიერება გაზრდილია 13%-ით.
3.	კომპანია მოპოვებულ მადანს აშშ დოლარში ყიდის, ხელფასები კი ანგარიშდება და გაიცემა ეროვნულ ვალუტაში. იქიდან გამომდინარე, რომ 2014 წელს 1 აშშ დოლარი ღირდა 1,7 ლარი, ხოლო მიმდინარე მომენტში ღირს 2,45 ლარი, კომპანიას, უკვე 4 წელია, სახელფასო ფონდის ორგანიზებისთვის ეხარჯება 400 000 აშშ დოლარით ნაკლები.
მოლაპარაკების ფარგლებში კომპანიის სპეციალური მმართველის, ნიკოლოზ ჩიქოვანის მხრიდან გაკეთდა შემდეგი შემოთავაზებები: 
1.	შრომის ანაზღაურების მატება 5%-ით,
2.	სხვადასხვა სოციალური ბენეფიტები, რომელთა საერთო ხარჯი დამატებით დაახლოებით 4,5%-ია,
3.	2019 წლის 1-ელი იანვრიდან მოხდება შრომის ანაზღაურების ინდექსაცია იმავე ოდენობით, რამდენი პროცენტითაც დაფიქსირდება ინფლაცია 2018 წლის განმავლობაში.
4.	დაპირება იმასთან დაკავშირებით, რომ 2019 წლის 1-ელი იანვრიდან, ანუ მას შემდეგ, რაც ახალი გამამდიდრებელი ფაბრიკა ამუშავდება და კომპანიას მისცემს ფინანსურ ეფექტებს, კიდევ ერთხელ გადაიხედება შრომის ანაზღაურების მატების შესაძლებლობა.
5.	სპეციალური მმართველი იღებს პასუხისმგებლობას, რომ საწარმო გეგმების კორექტირების პროცესში ჩართული იქნება პროფკავშირული ორგანიზაცია და ასევე დაინერგება გეგმის შესრულების კონტროლის ციფრული მექანიზმები.
6.	სპეციალური მმართველი იღებს პასუხისმგებლობას, რომ დაინერგება კომპანიისა და დასაქმებულთა წარმომადგენლობას შორის ღირსეული და თანასწორუფლებიანობის პრონციპზე დაფუძნებული თანამშრომლობის სრულყოფილი მექანიზმები.
ჭიათურის პირველადი პროფკავშირული ორგანიზაციის კომიტეტი, რომელიც დასაქმებულთა ინტერესებს წარმოადგენს, კომპანიის შემოთავაზებას არ დაეთანხმა და 2018 წლის 4 ივნისიდან (08:00 სთ.) გაფიცვა გამოაცხადა.
ჭიათურის პირველადი პროფკავშირული ორგანიზაცია აცხადებს შემათანხმებელ პროცედურებში მონაწილეობის მზადყოფნას როგორც გაფიცვის დაწყებამდე, ასევე მას შემდეგაც, თუკი კომპანიის მხრიდან წარმოდგენილი იქნება დავის საგანთან შეძლებისდაგვარად მიახლოვებული წინადადებები“, - ნათქვამია პროფკავშირების მიერ გავრცელებულ განცხადებაში.

ნიკა გვარამია: დღეს მგონი ყველაზე გამორჩეული დღე იყო, რადგან ჩვენ დავინახეთ ორი საქართველო - ერთი ნამდვილი და მეორე - კატასტროფული, მოგონილი, ფუყე და  სამარცხვინო. ამას მე არ დავარქმევდი ვაკის აქციას, რადგან ვფიქრობ, რომ ძალიან ბევრი ღირსეული ადამიანი ცხოვრობს ვაკეში. ეს იყო შეგნებულად შერჩეული. ეს იყო ვაკის დისკრედიტაცია, მე რომ მკითხოთ. იქ იდგნენ ნაწილი რა თქმა უნდა გულანთებული ადამიანებიც, რომელიც გულწრფელად ფიქრობს და ცდება ჩემი აზრით, მაგრამ ასე ფიქრობს, რომ პოლიტიკის მიღმა უნდა იყოს ეს აქცია, მაგრამ ძირითადი ნაწილი იქ იყო სუს-ის კონიუნქტურა, „ქართული ოცნების“ შლეიფის, სეფე ქალები და სეფე კაცები, რომლებიც უბრალოდ ხელიდან კენკავენ დღევანდელი ხელისუფლების და პირდაპირ იყვნენ ინსტრუქტაჟ-გავლილები სუს-ში, შეიძლება ფულაღებულებიც. იქ დავინახე მე მაგალითად ჩვენი კომპანიის ყოფილი დაცვის უფროსი, რომელიც პირდაპირ ამონტაჟებდა ჩვენს კაბინეტებში მოსასმენ და სათვალთვალო აპარატურას, რომელიც სუს-სგან იმართებოდა და ეს იმით დადასტურდა, რომ მერე სუს-ში გადაიყვანეს საერთოდ. იქ დავინახეთ მელორ ვაჩნაძე, რომელიც პოლიტიკური პროსტიტუტია ბოლო პერიოდის ყველა დროის და პირდაპირ ფულზე უზის „ქართულ ოცნებას“ და სუს-ს. ბოლო პერიოდში შევამჩნიე, რომ იმუქრებოდა ჩემთან დაკავშირებით და ძალიან მაინტერესებს, როგორ უნდა აასრულოს ერთი ეს მუქარა. ველოდები ნებისმიერ დროს და ნებისმიერ ადგილას. იქ იყვნენ რობაქიძის დედ-მამა, რომლებიც უბრალოდ ამაზრზენ შთაბეჭდილებას ტოვებენ პირადად ჩემზე, ღრმა პატივისცემის მიუხედავად გარდაცვლილი შვილის სულთან. ეს ორი ადამიანი წლებია უკვე, ვაჭრობს საკუთარი მიცვალებული შვილის სულით და არა მგონია, ზიანის მეტს აყენებდნენ მათი შვილის ხსოვნას. ეს არის ღრმად პოლიტიზებული ორი ადამიანი, რომლებიც არა მგონია, რომ საერთოდ გამოსაჩენები იყვნენ, მითუმეტეს ასეთი ტიპის აქციებზე და განსაკუთრებით ამაზრზენები იყვნენ, როცა საკუთარი გარდაცვლილი შვილის სახელით დღეს შვილმოკლულ მამას ურჩევდნენ საქმეს, სად უნდა მდგარიყვნენ და რა უნდა ელაპარაკათ. ჩვენ ვნახეთ, რომ ეს ადამიანი ამ აქციის შემდეგ უბრალოდ ცუდად გახდა, ისეთი ბულინგის მსხვერპლი აღმოჩნდა. ლომჯარიაც იგივე ბულინგის მსხვერპლი აღმოჩნდა. ის უბრალოდ სახლში წავიდა და სასწრაფო გამოიძახა და უკვე შემდეგ რუსთაველის აქციაზე მოსულმა მან განაცხადა, რომ ეს არის ჩემი აქცია, ვისაც გინდათ მოსვლა, მოდით აქ, მაგრამ მე იქ აღარ მივალ, რადგან იქ იმდენი შეურაცხყოფა და სხვა ადამიანების შეურაცხყოფა გავიარე, მე არ მაქვს საქმე იმ ადამიანებთან, ვინც იქ იდგნენ. ეს აქცია ჩაფლავდა, ვაკის ე.წ. აქცია, მაგრამ არავითარი კავშირი ამას გეოგრაფიულ ვაკესთან არ ჰქონდა. არ ვიცი, რა მენტალური განზომილების ხალხი იდგა იქ, მაგრამ იდგა სრულიად სამარცხვინო, როგორიც არ მინდა, რომ საქართველო იყოს და სადაც არ მინდა, რომ ჩემი შვილები იზრდებოდნენ. ყველა იქ იდგა. ღმერთო, მეტეორი გვესროლეო, რომ ამბობენ, აი თუ გვესროდა ღმერთი მეტეორს, იქ რომ ჩავარდნილიყო, იქნებოდა არაჩვეულებრივი. როგორ გამოადგეს ლომჯარია, ეს ხომ ფაქტია, სახალხო დამცველი გამოაგდეს დედის გინებით და სააკაშვილის სახელის... საერთოდ ამ ადამიანების კლიშე აქვთ ძალიან ღრმად გამჯდარი სააკაშვილის და ზოგადად სიძულვილის და არა მგონია, ეს მათ ფსიქიურ მდგრადობაზე მეტყველებდეს. მართალი გითხრათ, არ მგონია, რომ  ადამიანები, რომლებიც დღემდე სააკაშვილის სახელს გაყვირიან, ქართული ოცნების წინააღმდეგ შეკრებილები იქ, ხო ასე ამბობდნენ, რომ უსამართლობას აპროტესტებდნენ თუ ა.შ. იქაც რომ სააკაშვილზე ლაპარაკობდნენ, მე არ მგონია, რომ ამ ადამიანების ფსიქიკა დღეს ჯანმრთელია. ვფიქრობ, რომ მათ სჭირდებათ მკურნალობა, რომ მოიშორონ მძიმე დაღები, რომელიც დამჩნეული აქვთ არ ვიცი საიდან, რატომ და როგორ, მაგრამ ფაქტია, რომ მათი ფსიქიკა ნამდვილად საჭიროებს გაჯანსაღებას. 
ეკა კვესიტაძე: მინდა ვთქვა ე.წ. ვაკის პარკის აქციაზეც. ჩვენ დავინახეთ ზაზა სარალიძის სახით წარმოუდგენლად ღირსეული ადამიანი, რომელიც ამ ყველაფრის მიუხედავად ინარჩუნებდეს სიმშვიდეს და მინდა გულწრფელად ჩემი პატივისცემა  დავუდასტურო ამ არაჩვეულებრივად სუფთა და ღირსეულ ადამიანს. დღეს კიდევ ერთხელ დავრწმუნდი, რომ საქმე გვაქვს გამორჩეულ პიროვნებასთან. მეორე, დავრწმუნდით იმაში, რომ არ არსებობს აპოლიტიკური აქციები. როცა ვლაპარაკობთ აპოლიტიკურ აქციაზე, ეს პირდაპირ ნიშნავს, რომ ჩვენ ვლაპარაკობთ პროსახელისუფლებო აქციაზე. ძალიან აღმაშფოთებელი იყო. 
გვარამია: ვაკელი იქ არავინ არ იყო. ვანის ყოფილი მაჟორიტატი დეპუტატი და ჩვენი ყოფილი დაცვის უფროსი კოვზიაშვილი.
კვესიტაძე: ეს იყო ხელისუფლების მიერ ორგანიზებული აქცია. 
გვარამია: იქ იდგნენ სუს-ის მიერ მობილიზებული ადამიანები. ამ ყველაფრის პიკი იქ იყო შავრაზმელი მამაოების, მამაოებსაც რომ ვერ დავარქმევთ, ისეთი ხალხის გამოსვლა. 
კვესიტაძე: მათი ადგილი იქ იყო, რადგან ყველა ეს ადამიანი იქ იყო ხელისუფლების დაკვეთის შესასრულებლად და განსაკუთრებულად ამაზრზენი იყო იქ დავით ლორთქიფანიძის ნახვა და იქ მისი მხრიდან ზაზა სარალიძისთვის ...სწორედ ამ ადამიანის პიჯაკის გახევისთვის სამი ადამიანი იყო წინასწარ პატიმრობაში და მხოლოდ საზოგადოებრივი ზეწოლის შედეგად... 
გვარამია: ეს იყო სამართლიანობა ქოცურად. მელორ ვაჩნაძე ადამიანების ცემისთვის, დაბულინგებისთვის, დარბევისთვის, გატეხილი ცხვირებისთვის 100 ლარიანი ჯარიმებით გამოდიოდა. ამას ქვია პოლიტიკური პროსტიტუცია რა თქმა უნდა, როცა შენ ასრულებ პოლიტიკურ დაკვეთებს, ვითომ პოლიტიკოსი არ ხარ, მაგრამ  სინამდვილეში პოლიტიკური მრევლის ნაწილი ხარ, რომელიც არბევს აქციებს, ფაშისტურ აქციებს წინ მიუძღვის და მხოლოდ ას-ლარიან ჯარიმებს გადებენ მათ შორის პოლიციელების ცემისთვის.
კვესიტაძე: ეს იყო სამართლიანობის აღდგენა „ქართული ოცნების“ მოსაზრებით და ჩვენ ვნახეთ, ასეთმა სამართლიანობის აღდგენამ როგორ ბუმერანგივით დაუბრუნდა მას და თუ დღეს არ გაუტეხავს ის ცხვირს, აუცილებლად გაუტეხავს მომავალში. ჩემი აზრით, დღეს გამოიკვეთა ორი მიმართულება - ერთი ოპოზიციის ნაწილი, რომელიც ფიქრობს, რომ აქციებით უნდა გაგრძელდეს ზეწოლა ხელისუფლებაზე და ამ აქციებს უნდა ჰქონდეს რადიკალური მოთხოვნები, ოპოზიციის მეორე ნაწილი, რომელსაც უერთდება არასამთავრობო ორგანიზაციები, რომლებიც თვლიან, რომ მაქსიმალური ზეწოლა უნდა მოხდეს ხელისუფლებაზე, რომ ერთი - დაინიშნოს ახალი პროკურორი, რომელსაც საზოგადოების ნდობა ექნება და მეორე... 
გვარამია: ვინ არის ოპოზიციის პირველი და მეორე ნაწილი?
კვესიტაძე: იქ არ არიან საორგანიზაციო ნაწილში არც ევროპული საქართველო, არც თავისუფალი დემოკრატები
გვარამია: და თუ ეს აქციები არ გააგრძელეს პოლიტიკოსებმა, არ არსებობს, თვითდინებით აქციები გაგრძელდეს.
კვესიტაძე: შეუძლებელია, ხელისუფლებაზე მოახდინოს ზეწოლა და მიაღწიონ თუნდაც იმ ნაბიჯების გადადგმას...
გვარამია: მინდა ფბ მეგობრების პოზიციებზე გკითხო, რომელთა სახელების დასახელებაც არ მინდა, რადგან ვინდობ მათ ბოლომდე. მათი პოზიციები როგორია, წყალში, შუაში მოტივტივე, რა ტივტივებს კი ვიცით და ამიტომ რატომ ტივტივებენ, ვერ ვხვდები. აი ეს შუაში მდგომი პოზიცია, რომ პოლიტიკოსებს იქ რა უნდოდათ და ეხლა სხვაგან წაიყვანეს და ა.შ. ამას რა ქვია? გავიგე ხათუნა ხოფერიას აზრი და მელორ ვაჩნაძის, რომლებიც იქ იდგნენ, მაგრამ პატივს ვცემ თუნდაც იმ სამარცხვინო საქციელის გულწრფელობაში. გავიგე აქეთ მდგომი ადამიანების. აი სადღაც შუაში რომ დგანან და ტივტივებენ და ყანყალებენ და ყირაობენ სივრცეში საერთოდ ყველა თვალსაზრისით და იძახიან, რომ პოლიტიკოსები რაკიღა არიან... რას ფიქრობენ ეს ადამიანები, პოლიტიკოსების გარეშე პოლიტიკური მიზნების მიღწევა და დაზიანება მმართველი უმძიმესი რეჟიმის როგორ არის შესაძლებელი? და შენ გეცოდინება, შენ გაქვს მათთან კომუნიკაცია. მე არ მაქვს ასეთ ადამიანებთან ამ თემაზე კომუნიკაცია, რადგან ვფიქრობ, რომ ამ კომუნიკაციაში იმდენად დავაზიანებთ ერთმანეთს, რომ უნდა გავწყვიტო მათთან ურთიერთობა. 
კვესიტაძე: ნერვები ყველას დაძაბული აქვთ და  არ ვეკომუნიკაციები. 
გვარამია: დასასვენებლად რომ იმყოფებიან ან სახლში ტელევიზორთან, რამ დაუძაბათ ნერვები? ეს ხალხია ნორმალური, მაჭუტაძის გამო რომ აქციას დასცინიან შვილმკვდარი მამის, ამ ხალხზე უნდა ჰქონდეს ქართველ ხალხს სწორება და ესენი არიან ლიბერალები თუ რამე გაგებით ამ საზოგადოების მამოძრავებელი ძალა? მე ვფიქრობ, რომ ამაზე უფრო სამარცხვინო მელორ ვაჩნაძეებს შეუძლია მხოლოდ ქნას და ხათუნა ხოფერიას და ვინც იქ იდგა, იმ ხალხს. 
კვესიტაძე: მე ვიცი, რომ საზოგადოებაში არის ორი აზრი. ერთი, რომ ეს ხელისუფლება თუ არ შეიცვალა, არაფერი არ მოხდება. მეორე აზრი არის, რომ ეს უსამართლობის მუხტი უნდა გამოვიყენოთ იმისათვის, რომ ხელისუფლება წავიყვანოთ მაქსიმალურ დათმობაზე. ვფიქრობ, რომ ორივე აზრის არსებობას აბსოლუტურად ლეგიტიმური უფლება აქვს და არ მგონია, რომ ამის გამო ადამიანები უნდა დავამუნათოთ.
გვარამია: ამ ორივე გზიდან რომელიმე პოლიტიკოსების მონაწილეობის გარეშე წარმოდგენილი გაქვს?
კვესიტაძე: არანაირად და ამიტომ პოლიტიკოსები უნდა იყონ ერთიანები. 
კვესიტაძე: სამწუხაროდ, არიან პოლიტიკოსები, რომლებზეც ჩათვალეს, რომელთა დგომაც უხერხულია ამ აქციაზე, რაც ჩემთვის მიუღებელია.
გვარამია: თუ შენ გერცხვინება მაჭუტაძესთან დგომა, შენ ამით ხელს უწყობ მელორ ვაჩნაძის აქციას. ეს არის დღეს ზიარჭურჭელის პრინციპი.

-რაზე ჩამოყალიბდით საორგანიზაციო კომიტეტის წევრები, თუ ასე შეიძლება ვუწოდოთ?
გიორგი ვაშაძე: 2 საათზე მივდივართ კანცელარიაში, ვხვდებით პრემიერ მინისტრს ერთადერთი მოთხოვნით - უნდა გადადგეს და დაინიშნოს რიგგარეშე არჩევნები. ნახევარი მოთხოვნებით ვერ ვიმუშავებთ. ვფიქრობ, რომ დღეს  ზაზამ და მალხაზმა გასცეს ძალიან სწორი პასუხი იმ სიბინძურეს, რაც მთელი დღის მანძილზე ხდებოდა და მართლა სამარცხვინო იყო ხელისუფლების მოქმედება, რა კონტრაქციებიც გააკეთეს და  რა ღირსეული იყო ამ ადამიანის მოქმედება, მივიდა იმ აქციაზე და დამიდექით გვერდშიო, უთხრა. 
-რა შემადგენლობით მიდიხართ?
-პოლიტიკური პარტიები, საზოგადოებრივი პირები, ვინც აქტიურები არიან და ეს ორი ადამიანი, ზაზა და მალხაზი.
გვარამია: ვინ არიან ეს პოლიტიკური პარტიები?
-ეს არის ლეიბორისტული პარტია, პაატა დავითაია, ეროვნულ დემოკრატიული პარტია, ზურა ხარატიშვილი, მამუკა გამყრელიძე, ნიკა ვაშაკიძე, მაჭუტაძე და ნინო ბურჯანაძის პარტიაც იყო, გიორგი ახვლედიანი ესწრებოდა შეხვედრას, კახა კუკავა არ იყო. ესენი არიან პარტიები, ვინც ამ განრიგს თანხმდება. თუ პარტიების მოთხოვნას არ დათანხმდებიან, კვირას 4 საათზე რუსთაველზე იქნება მასშტაბური აქცია. 
-შუალედში რა ხდება?
-შუალედში რუსთაველზე იქნება სოლიდარობის ღონისძიებები, ანუ ამ ადგილზე და გარდა ამისა, რეგიონებში მოსახლეობასთან შეხვედრები, რადგან ძალიან ბევრს უნდა ჩართვა. თვითონაც ზაზა მზად არის, რეგიონებში ჩავიდეს და ესაუბროს ხალხს. ეს არის ფართომასშტაბიანი პროცესი, რომელიც მიზნად ისახავს ერთ რამეს, რომ ის ხელისუფლება, რომელსაც პირდაპირ მიუძღვის ბრალი ამ დანაშაულებში და არა მარტო ამ ორი ადამიანის, ნახეთ რამდენი ადამიანი მოვიდა, რომელიც კონკრეტულ დანაშაულებებზე საუბრობს, ის ხელისუფლება უნდა წავიდეს და კონკრეტული პირები უნდა მიეცენ პასუხისგებაში. ძალიან ბევრმა თქვა, ითხოვს თუ არა ზაზა გამოძიებას. ზაზამ თქვა, რომ გამოძიებას ამ მთავრობის პირობებში უცხადებს ტოტალურ უნდობლობას. არანაირი ვიღაცის სადღაც დანიშვნა და ა.შ.
-საპარლამენტო გამოძებაზე და ახალ პროკურორზეც იგივე თქვა? ევროპულმა საქართველომ იცის ეს სიტუაცია? თქვენთან ერთად შეკრებილებმა გაიარეთ, რომ საპარლამენტო გამოძიება მიუღებელია სარალიძისთვის?
-იცის ეს ევროპულმა საქართველომ.
-და აპირებს საგამოძიებო კომისიაში მონაწილეობის მიღებას?
-არ ვიცი. დღეს ერთ რამეზე შევთანხმდით, რომ ნამდვილად არ ღირს დღეს, ვისაუბროთ პოლიტიკური ძალების პოზიციებზე. თითოეულმა თვითონ გადაწყვიტოს. მე გეთანმხებით ერთ რამეში, არ არსებობს შუალედური პოზიცია. ან ერთ მხარეს ხარ ან მეორე მხარეს. ძალიან მკაფიო წითელი ხაზი გადის.
გვარამია: მე გირჩევდით უბრალოდ, ვინც წითელ ხაზზე ბალანსირებას შეეცდებიან, ეგ ადამიანები დაიკიდოთ. ამ ადამიანებს ქვეყნისთვის არასოდეს არაფერი არ გაუკეთებიათ, არც ეხლა უკეთებენ და არც მომავალში გაუკეთებენ. მათთვის მნიშვნელოვანია, იყონ კომფორტულად და სვან დილაობით ყავა ფეხი-ფეხზე გადადებულებმა. იცოდეთ, ვინ არის თქვენი მოწინააღმდეგე ვაკის პარკში და შეეცადეთ, ყველა დანარჩენის მობილიზაცია გააკეთოთ თქვენს ირგვლივ.“
გადაცემის სტუმარი ასევე იყო ლადო თათარაშვილი, რომელიც რამდენიმე თვის წინ მისი შვილისთვის ნარკოტიკების ჩადებას აპროტესტებდა და „მარგველაშვილის ოჯახის წევრების“ (გვარამიას გამოთქმა) მხარდაჭერა ჰქონდა. თათარაშვილმა თქვა, რომ მასაც ზვ. კუპრავა დაუდგა გვერდში. გვარამიამ დაადასტურა, რომ კუპრავა რუსთავი2-ს სისტემატურად აწვდიდა მასალებს თათარაშვილის საქმესთან დაკავშირებით. თათარაშვილი მთლიანად უჭერს მხარს აქციას რუსთაველის გამზირზე. მისი თქმით, პოლიცია გუშინ თითქოს ხელს უშლიდა მომიტინგეებს გზის გადაკეტვაში, მაგრამ რამდენიმე პოლიციელმა მას მეგრულად უთხრა, „მოგვაწექით, მოგვაწექითო“ და გზის გადაკეტვა სერიოზული პრობლემა აღარ გამხდარა.  
გვარამია: კობახიძე რაღაც კრიჭაშეკრული, რომ არ გიღიმის და  რა ვიცი რამდენი წლის არის, 40-ის არ არის  და სივი არის ბილ გეითსზე მაგარი. ან სად მოასწრო ან სად ისწავლე, რას გვატყუებ, ვინ ხარ, რა გინდა? ყველამ სორბონა და კემბრიჯი როგორ დაამთავრეთ და ყველა ზეციდან ჩამოფრენილები როგორ ხართ? მოდის აქ და ცივი სახით, კულულებით და მეტყველი მზერით გვეუბნება, რომ პუბლიკამ კომიკურად შეაფასა თურმე ჩვენი პროტესტი. ეს ხომ უკვე თავხედობაა. ესე იგი ვაკეში არ არიან კომიკურები, ის გაურკვეველი ანტილოპურ გნოლებს რომ გვანან და ჩვენ ვართ თურმე კომიკურები. კომიკურია თურმე ზაზა სარალიძის შვილის სიკვდილი.
სტუმრები - კაკო ბობოხიძე, ზ. უდუმაშვილი
გვარამია: დღეს თქვენ იყავით ლეიბორისტული პარტიის ოფისში მაკოორდინირებელ სხდომაზე. აქამდე ამაში შემჩნეული არ იყავით. რა მოხდა, რატომ მიხვედით დღეს იქ?
ბობოხიძე: ის, რაც დღეს ვაკის პარკში მოხდა, კიდევ ერთხელ მეტყველებს, რომ ხელისუფლება არის ღრმა კრიზისში. ხელისუფლებას შეიძლება აქვს განცდა, რომ კრიზისის სიმძიმე გამოიხატება მხოლოდ იმ ადამიანების რაოდენობით, რომელიც დგას რუსთაველზე და შეიძლება ჰგონია, რომ თუ ბოლო 2 დღის განმავლობაში შედარებით მოიკლო ადამიანთა რაოდენობა, ამით კრიზისმა მოიკლო. მინდა ვუთხრა მათ, რომ კრიზისს არ გადაუვლია, კრიზისი მათ ელოდებათ და თან კრიზისი არ არის მხოლოდ ადამიანებში და პოლიტიკურ პარტიებში. კრიზისი მათშია. კრიზისს განსაზღვრავს მათი მდგომარეობა და არა ის, თუ რა ხდება საზოგადოებაში. საზოგადოებაში ხდება პასუხი მათ მდგომარეობაზე და დღევანდელი კონტრ-აქცია ძალიან კარგად მეტყველებს, თუ რა აგონიაშია დღევანდელი ხელისუფლება. 
ძალიან ლეგიტიმური მიზეზები არსებობს იმისა, რომ ვყოფილიყავით იქ, სადაც ვიყავით და მგონია, რომ ეს არის აუცილებელი. თუ გვინდა, რომ მიტინგი, რომელსაც უკვე აქვს ღრმად პოლიტიკური მოთხოვნები, ოღონდ ამ მოთხოვნებს საფუძვლად უდევს ის, რომ ზაზა სარალიძემ  უნდა მიაღწიოს სამართლიანობას ამ საქმესთან, ეს არის მთავარი და ამოსავალი. მიმაჩნია, რომ არის ერთობლიობა პროცესებისა, რომლითაც ესა თუ ის პარტია ხედავს განვითარების გზას. აუცილებელია, რომ ამ პარტიებმა შეათანხმოს ეს გზები ერთმანეთთან. სამწუხაროდ, ჯერჯერობით ჩვენი ხედვები დიდ ნაწილში ვერ ემთხვევა ერთმანეთს. მოთხოვნები ბევრ ნაწილში ემთხვევა, მაგრამ გზები არ ემთხვევა. ერთი ნაწილი გვაქვს საერთო - ყველა აქცია სავარაუდოდ არ დამთავრდება შედეგით, თუ მას პოლიტიკოსები არ ჩაუდგებიან სათავეში. გადავდივართ მეორე ეტაპზე. პოლიტიკოსებმა უნდა აიღონ ხელში აქციის მართვა, მისი მიმდინარეობა. აიღონ პასუხისმგებლობა, რომ შედეგიანად დამთავრდება ესა თუ ის აქცია და მიიღება რაღაც შედეგი.
კვესიტაძე: ვერც საგამოძიებო კომისია ვერ დადებს შედეგს, თუ აქცია არ იქნა წარმატებული. ძალიან ურთიერთკავშირშია ეს ამბავი.
ბობოხიძე: თქვენ უკვე თქვით ჩემი სათქმელის ერთი ნაწილი. მე არ მაქვს ილუზია, რომ ხელისუფლება კომისიას დათანხმდა ევროპული საქართველოს მოთხოვნით. კომისიაზე ხელისუფლება დათანხმდა იმ აქციის შიშით, რომელიც მიმდინარეობდა პროკურატურასთან ჯერ კიდევ პირველ დღეს. მე არ მაქვს ილუზია, რომ კომისია იქნება ეფექტური გარე მხარდაჭერის გარეშე. 
გვარამია: რამდენი თვე უნდა გქონდეთ ეს გარე მხარდაჭერა? კომისია ხომ ერთ კვირაში და ვერც ერთ თვეში ვერ მორჩება?
ბობოხიძე: კომისია სასიცოცხლოდ დაინტერესებულია აქციებით, ანუ კომისია ხელს არ უშლის აქციებს. კომისიის მომთხოვნები არ ვართ ის ადამიანები, ვინც ვამბობთ, რომ ახლა ცოტა ხანს უნდა გვაცადოთ. პირიქით, ვამბობთ, რომ კომისიის მუშაობის პარალელურად კომისია უნდა გრძნობდეს საზოგადოების მხარდაჭერას.
გვარამია: ვაშაძე და პოლიტიკური ჯგუფი მიდის პრემიერთან გადადგომის მოთხოვნით. იქ მიდიხართ თუ არა?
ბობოხიძე: ჩვენ ერთნი ვართ ერთ რამეში. გარეთ აქცია უნდა მიდიოდეს. ამიტომ მე და ევროპული საქართველო ყველაფერს გავაკეთებთ იმისთვის, რომ გარეთ აქცია მიდიოდეს, მაგრამ იმისთვის, რომ ჩვენ ვიყოთ პასუხისმგებელი აქციის ხელმძღვანელობაზე, მაშინ აქციის ხელმძღვანელს სხვა პოლიტიკურ ძალებთან ერთად უნდა ჰქონდეს ერთი მთლიანი სამოქმედო გეგმა. სამწუხაროდ, ამ ნაწილში ჩვენ ვართ ერთნაირები, მაგრამ სხვა ნაწილში პოლიტიკური პარტიები არათუ არ გვემხრობიან, სამწუხაროდ, მოწინააღმდეგეები გამოდიან.
გვარამია: ანუ თქვენ არ ითხოვთ მთავრობის გადადგომას?
ბობოხიძე: აქციის მთავარი მოთხოვნა რა არის? აქციის მთავარი მოთხოვნა რიგგარეშე არჩევნები არ არის?
გვარამია: აბა კომისია როგორ უნდა დაგიდასტუროთ იმ მთავრობამ, რომელსაც იქვე მიხვალთ და ეტყვით, ჯერ გადადექიო?
ბობოხიძე: მე მაქვს ძალიან დიდი მახსოვრობა ქართული პოლიტიკური ცხოვრების. აქცია ყოველთვის არ მთავრდება იმ შედეგით, რა მოთხოვნაც აქვს, ამიტომ პასუხისმგებლურ პოლიტიკურ ორგანიზაციას უნდა ჰქონდეს სათადარიგო გეგმები. არ მივდივართ პრემიერთან და არ მივიღებთ იმ პროცესებში მონაწილეობას, რომლის ხელმძღვანელებიც არ ვიქნებით ჩვენ. იმისთვის, რომ ვიყოთ ერთ-ერთი ხელმძღვანელი, მე მზად ვარ დაგეხმარო იმ ნაწილში, რა ნაწილშიც თქვენი მოქმედება ემთხვევა ჩემს ინტერესს და საქმის ინტერესს, მაგრამ თუ თქვენ წინააღმდეგი ხართ იმ საქმის და იმ აქციის, რომელსაც მე აუცილებლად ვთვლი, მაშინ ჩვენი ერთად პასუხისმგებლობა არ გამოვა. კომისია ხელს არ უშლის აქციებს. რაღაც მომენტში კომისია შეიძლება გახდეს იმპულსის მიმცემიც კი აქციების. 
გვარამია: გავიგეთ, რატომ "გვიპრავებთ" ამ კომისიას. არ გვჭირდება ჩვენ ეს. 
ბობიხიძე: რამდენი ხანი იმუშავებს კომისია თუ აქციები რამდენ ხანში აპირებს, რომ შედეგები დაიდოს? თუ არ დაიდო ერთ კვირაში, ერთ თვეში, ამით ჩვენ აქციებს ვწყვეტთ? 
გვარამია: რომ არ მიდიხართ პრემიერთან, ეს ნიშნავს თუ არა, რომ არ ემხრობით მთავრობის გადადგომის მოთხოვნას?
ბობოხიძე: მთავრობის გადადგომის მოთხოვნის დაყენება იქ, სამწუხაროდ, პოლიტიკური პარტიები, რომლებიც ყველა მოთხოვნის უარყოფას აპირებენ და ტოვებენ მხოლოდ ერთ მოთხოვნას...
გვარამია: არ მოგცემთ გასაქანს. მიპასუხეთ, რაც გკითხეთ. ემხრობით თუ არა ამ ეტაპზე მთავრობის გადადგომას?
ბობოხიძე: ხელისუფლება გადადგება ან აქციების ზეწოლით, ან აქციების მოწყობით, ოღონდ ეს არ არის გარანტირებული. ხელისუფლების გადადგომას ვემხრობით.
გვარამია: აბა რატომ არ მიდიხართ?
ბობოხიძე: ხელისუფლების გადადგომას სჭირდება აქციები.
გვარამია: თუ ემხრობით, ამ პარტიებთან ერთად ხართ, მიტინგებს აორგანიზებთ, მაშინ რატომ არ მიყვებით, უბრალოდ პონტია ცუდი?
ბობოხიძე: იმიტომ, რომ ხვალ პრემიერთან წასვლა არის აქცია აქციისთვის. პატარა ზომის აქციაა.
გვარამია: კვირას თუ აპირებენ ესენი თარიღის დაკიდებას და კვირას გრანდიოზული აქციის ჩატარებას?
ბობოხიძე: ეს არის მიტინგის, აქციის მზადება.
გვარამია: მე შთაბეჭდილება მრჩება, რომ იქ იმიტომ არ მიდიხართ, რომ რაღაცა შეთანხმება კომისიასთან დაკავშირებით არ ჩაიშალოს ამითი, რაც კი არ გეუბნებით, რომ ოცნება ცუდია და გამყიდველობას ნიშნავს. სტრატეგიის და ტაქტიკის ამბავია. არ არის საჭირო თქვენი მშობლიური მდინარე ტეხურივით მიმოქცევა. 
ბობოხიძე: კარგია, რომ გადავედით იმ ეტაპზე, როდესაც განსხვავებულ აზრს არ ვთვლით ღალატად. ეგ უკვე მიღწევაა. ჩემი ცხოვრების უამრავ ეტაპზე ეს გავლილია. ახლა ამ მოთხოვნის გარდა არაფერი არ უნდა იყოს. ყველაფერს გავაკეთებთ იმისთვის, რომ აქცია იყოს მასშტაბური.
კვესიტაძე: ანუ თქვენ მხარდამჭერების მობილიზაციას გააკეთებთ კვირას?
ბობოხიძე: რა თქმა უნდა, ოღონდ რომ დაინიშნოს რიგგარეშე საპარლამენტო არჩევნები. ყველა ავადმყოფობას სამკურნალო საშუალება გამოუჩნდება, მაგრამ თუ არ, მაშინ რატომ ვთქვათ უარი იმ თანამდევ პროცესებზე, რომელიც შეიძლება იყოს მიღწეული.
გაგახსენებთ პარლამენტის წინ კარვების აქციას, რომელიც ლამის 3 თვე მიდიოდა, მაგრამ დასრულდა უშედეგოდ. სამი თვე პარლამენტი გავედით პარლამენტიდან. 2003 წელს რატომ შევედით პარლამენტში - იმიტომ რომ ძალიან კარგად ვიცოდით, რომ თუ პარლამენტის სხდომა ჩატარდებოდა და უკანონო არჩევნებით, მაგრამ მაინც გაიხსნებოდა და უფლებამოსილებაში შევიდოდა, ჩვენ შეიძლებოდა ქუჩაში მერე დიდხანს ვმდგარიყავით, მაგრამ პროცესები გასული იქნებოდა კანონიერების ჩარჩოდან. პარლამენტში შესვლის მიუხედავად თუ კანცელარიიდან მართვა გაგრძელდებოდა ისევ შევარდნაძის ხელისუფლების მიერ, მაშინ არაფერი ისევ არ მოხდებოდა მოკლე დროში, ამიტომ დავიკავეთ კანცელარიის შენობაც. ამის შემდეგ შევარდნაძემ, რომელიც შეეცადა, კრწანისიდან ემართა ქვეყანა, მაგრამ როცა ვუთხარით, რომ კრწანისშიც შემოვალთ და მიხვდა, რომ მისთვის არ იყო არცერთი ადგილი, საიდანაც ქვეყანას გამართავდა, იძულებული გახდა, გადამდგარიყო. ანუ ხალხის რაოდენობა არის საჭირო, მაგრამ არ არის მხოლოდ დგომა საკმარისი იმისთვის, რომ ხელისუფლებამ მიიღოს გადაწყვეტილება გადადგომისა.
-აბა რა არის საკმარისი კიდევ?
-თუ ჩვენ წინასწარ მათემატიკური ფორმულირებები გავაკეთეთ იმ ღონისძიებებისა, რომლებიც აუცილებლად დამთავრდება „ოცნების“ ხელისუფლების დასრულებით, მაშინ პროცესი საჭირო არც იქნება. დავანახებთ და გადადგება. ამიტომ არის საჭირო ურთიერთობა და კოორდინირებულობა, მაგრამ ის ჩემი გზა, რომელიც თანამდევია და რომელიც ხელს არ უშლის ამ დიდ მიზანს, არ უნდა გახდეს ლანძღვის და იარლიყების მიწეპების საშუალება. მიტინგი და აქციები უნდა გაგრძელდეს, მაგრამ თუ ჩვენ პრინციპულ საკითხებზე მოვახერხებთ შეთანხმებას, მაშინ ავიღებთ სრულ პასუხისმგებლობას დანარჩენ პოლიტიკურ  ძალებთან ერთად. თუ ვერ მოვახერხებთ, მხარს ვუჭერთ, ვეხმარებით, მაგრამ პოლიტიკური პასუხისმგებლობა, შენ რომ ამბობ, ნიკა, მხოლოდ ეს მოთხოვნა და მეტი არაფერიო, მაშინ შენ ვალდებული ხარ და პოლიტიკურად პასუხი უნდა აგო, როცა ყველაფერს გავაკეთებთ, რომ მაინცდამაინც ის შედეგი დადგეს, იმიტომ რომ თქვენთან ერთად პასუხისმგებლობის აღების შემთხვევაში ვკარგავთ იმასაც და თუ რიგგარეშე არჩევნები ვერ დაინიშნა, ხვდებით, ზაზა სარალიძე რა მდგომარეობაში გადადის? 
-პირდაპირი არჩევნები თუ არ დაინიშნა და მთავრობა თუ არ გადადგა, თქვენ სერიოზული ილუზია გაქვთ, რომ ისეთ კომისიას შეგაქმნევინებენ, რომლის მიხედვით სოზარ სუბარი, გახარია და გადამდგარი პროკურორი დაჭერილები იქნებიან და მისი მეშვეობით მერე ბიძინა ივანიშვილზე გასვლა, ამის ილუზია გაქვთ?
-არ მაქვს მაგისი ილუზია. 
-აბა რას იძიებთ მაშინ? ან ამ ხალხის დაჭერით უნდა დამთავრდეს, ან თქვენმა კომისიამ, რომ დარწმუნებული ვარ, რომ თუ უმრავლესობაში თქვენ იქენით და ენმ და არა ირმა ინაშვილი და ა.შ, თუ ამ კომისიას მისცეს სრული მანდატი, ის დაადგენს დანაშაულის არა მხოლოდ ჩამდენებს, ეს არავის არ აინტერესებს, იმიტომ რომ ყველამ იცის და ისინი დაისჯებიან ადრე თუ გვიან, არამედ დამკვეთებს და დამფარავებს: სოზარ სუბარი, შოთაძე და პროკურატურის მაღალჩინოსნები, შსს-ს მაღალჩინოსნები. თქვენ ფიქრობთ, რომ ამათ დაგაჭერინებენ და ეს არის რეალისტური და მთავრობის გადადგომა და ამათი გარეთ დატოვება არარეალისტურია? ამას მეუბნები ასეთი გამოცდილების პოლიტიკოსი? 
-ამტკიცებ იმას, რისი თქმაც მე მინდოდა. ამბობენ საქმეში ჩახედული ადამიანები, რომ მტკიცებულებები არის განადგურებული. სამი ამოცანა აქვს კომისიას: სამართალი აღსრულდეს უშუალოდ მკვლელობასთან დაკავშირებით. მეორე - ვინ იყო მფარველები, ვინ იყო პოლიტიკური შეკვეთის მიმცემები და მესამე - რომც დადგინდეს კონკრეტული პირები, ვინ იყო პოლიტიკური შეკვეთის მიმცემები. მთლიანად ხელისუფლების პოლიტიკური პასუხისმგებლობის საკითხი არ უნდა დადგეს? მაგრამ ამავე დროს ისმის ლეგიტიმური შეკითხვა: მიაღწევს კი ამას კომისია? გაგახსენებთ თქვენს გუშინდელ შეხვედრას ბატონ ნოდარ მელაძესთან, რომელიც მნიშვნელოვანი იყო. თუ ჩვენ გადავწყვიტეთ, რომ ეს მთავრობა უნდა გადადგეს და მხოლოდ ამაზე ვკონცენტრირდეთ, რა აზრი აქვს იმ ჩაღრმავებას. ჩაღრმავებას აზრი აქვს იმიტომ, რომ საზოგადოებრივი აზრის მომწიფებას კიდევ უფრო შეუწყოს ხელი და კომისია შეიძლება გახდეს დიდი იარაღი.
-რა მოლოდინი გაქვს ხელისუფლებისგან კომისიასთან დაკავშირებით?
-როგორც კი ჩვენს შორის გაჩნდა აზრთა სხვადასხვაობა, ხელისუფლებამ დაიწყო პროცესების გაწელვა. იგი ეცდება, გადაგვიყვანოს რუტინაში.
-დედლაინი როდის არის, როდესაც გვეტყვით, რომ ხელისუფლებამ გადაგაგდოთ? რა წერტილის შემდეგ შეიძლება თქვათ, რომ კომისიაში ჩვენ აღარ ვმონაწილეობთ, იმიტომ რომ ეს არ გვაწყობსო?
-კომისია უნდა შეიქმნას შეთანხმებაზე, რადგან გვეპატიჟებიან და კარგია, რომ დააჩქარეს, იმიტომ რომ ჩვენი უთანხმოება ამ საკითხში მაშინებდა, რომ უსირცხვილოდ არ წაეღოთ უკან თავიანთი დაპირება. იმედი მაქვს, რომ ამ კვირაში ჩვენ უნდა გავაკეთოთ ტორპედირება ამ პროცესის, რომ კვირის ბოლოს ან მაქსიმუმ ოთხშაბათს, როცა საპარლამენტო სხდომა არის რიგითი, საბოლოო გადაწყვეტილება იქნას მიღებული. ამ კომისიის უმრავლესობა იქნება უმცირესობა. 
-ენმ თუ უმცირესობა?
-თუ ვინმე ჩათვლის ოპოზიციად ირმა ინაშვილს და ამით იფიქრებენ, რომ ჩვენ ვიქნებით უმრავლესობა...
-ამაზე გიპასუხებენ, რომ კანონმდებლობით ეს არ არის განსაზღვრული.
-თუ არ შესრულდება, მაშინ გვრჩება აქციები, პარალელურად მიდის და ამას ხელს ეს პროცესი არ უშლის. ორივე გზით უნდა ვიაროთ, მივაწვეთ ბოლომდე. თუ ყველაფერი შედეგი დაიდო, ამაზე ხმამაღალი ლაპარაკიც არ მინდოდა, იმიტომ რომ ხელისუფლება ხვდება ერთ რამეს, რომ ეს რატომ დაგვითმოს, თუკი იმას ვაწვებით, ამიტომ მოდით, პარალელური რეჟიმები იყოს. მთავარი ამოსავალი წერტილი არის ის, რომ აზრთა სხვადასხვაობის მიუხედავად, ყველაზე მეტად რაც კი აწყობს ივანიშვილს, არის ჩვენი დაპირისპირება. მე ჩანაწერები შემიძლია გაჩვენოთ, რას ვემესიჯებოდი მე ოთო კახიძეს. ძალიან ცუდად ჩანდა, როდესაც 1 ბანაკში მყოფი 2 ოპოზიციური ლიდერი ეკამათებოდა ერთმანეთს. ეს აწყობს ყველაზე მეტად ხელისუფლებას, ამიტომ გიორგი ვაშაძესაც, ჩემს პარტიელებსაც, ამ პროცესში მონაწილე ყველა ოპოზიციურ პარტიას ვეუბნები, რომ მოვძებნოთ საერთო და იქ ვაკეთოთ ერთობლივად საქმე. სადაც საერთო არ გვაქვს და არ მიგვაჩნია ის გასაკეთებლად, ის აკეთოს იმან, ვისაც მიაჩნია, რომ გასაკეთებელია. 
გვარამია: თუ მართლაც აძლევს მთავრობა ევროპული საქართველოს მიერ მოთხოვნილს და რაღაც ეტაპზე თქვენ მიერ მხარდაჭერილ საგამოძიებო კომისიასაც უმრავლესობას, ანუ თქვენ ერთობლივად გაძლევთ უმრავლესობას ანუ საპარლამენტო უმცირესობას და ენმ-ის ფრაქციას, მაინც არ აპირებთ ამ შანსის გამოყენებას?
უდუმაშვილი: არა და რატომ - დღეს ხელისუფლება არის გადასული თვითგადარჩენის რეჟიმში. ხვდება, რომ ძალიან სერიოზული პრობლემის წინაშე დადგა და კრიზისი არის შიგნით ძალიან სერიოზული, ამიტომ მისთვის მთავარი ამოცანა არის, რომ რაც შეიძლება გაჭიმოს ეს პროცესი და გახადოს გრძელვადიანი, ანუ რუტინაში გადაიტანოს ეს ყველაფერი და ამ შემთხვევაში მისთვის მთავარი გამოსავალი იყო, რომ სწორედ დროებითი საგამოძიებო კომისია შეექმნათ პარლამენტში. ეს არის მათთვის ახლა უმთავრესი ამოცანა, რომ ამ მიმართულებით გადაიყვანოს პოლიტიკური პროცესები.
-საგამოძიებო კომისია არის რუტინა, მაგრამ ბერკეტიც არის. მე ვყოფილვარ საგამოძიებო კომისიის წევრი, თავმჯდომარეც ვყოფილვარ და ვიცი ამ ბერკეტის პოტენციური სიძლიერე, მაგრამ თავის დროზე ჩემმა საპარლამენტო კომისიამ გამოიძია რუსეთიდან დეპორტირებული ადამიანების ამბავი და ამ საგამოძიებო კომისიის დასკვნა საფუძვლად დაედო სტრასბურგის გადაწყვეტილებას, რომელშიც ჩვენ გავიმარჯვეთ და ეს ისტორიული გამარჯვება იყო. მე ვამაყობ ამით. მაშინ კი ყველა ერთიანად ვიყავით, იქ არ იყო უმცირესობა-უმრავლესობას შორის სხვაობა, სხვა რეჟიმი იყო ცხადია, მაგრამ არაა ასეთი მარტივი და ხელწამოსაკრავი ფორმატიც, თუმცა ძალიან მარტივია, როდესაც ხელისუფლების წინააღმდეგაა ეს საგამოძიებო კომისია, უბრალოდ რუტინაში მოკლან, მათ შორის თუნდაც უმრავლესობა იყოს საპარლამენტო უმცირესობა, უბრალოდ დოკუმენტები არ მიაწოდონ და უბრალოდ დასკვნაში იქნება ის, რომ დოკუმენტები არ მოგვაწოდეს, მაგრამ კონკრეტული სახელები და გვარები ვერ იქნება, ამიტომ რისკიც არის ევროპული საქართველოს მხრიდან ამ ყველაფერში ჩართვა, მაგრამ თქვენ + ევროპული საქართველო რომ იყოთ უმრავლესობა ამ კომისიაში, ირმა ინაშვილის, ოცნების და ა.შ გარეშე, რომელიც 1 პარტიაა და ერთი ფლანგია და არავინ არ ეძახის ირმა ინაშვილს, არანაირი ოპოზიცია ის არ არის. სინამდვილეში ოცნების ფაშიტური, კიდევ უფრო სუპერ ფაშიტური ფრთაა, ამიტომაც იღებს დაბალ პროცენტებს, თუ ვინმეს უნდა მიცემა ხმის პირდაპირ ოცნებას აძლევს ხმას, რაღა ირმა ინაშვილს მისცეს და იმიტომაც გაყავთ ხელოვნურად დაწერილი პრცენებით პარლამენტში. ნამდვილ ევროპპულ პარტიებზე ვლაპარაკობ ახლა, ევროპულ საქართველოზე და ენმ-ზე, თქვენ რომ ეს ბერკეტი მოგცენ, ასე პირდაპირ უარყოფთ ამას, მაინც რადიკალურ მოთხოვნებზე დარჩებით, რომ გინდათ თუ არა, მთავრობა უნდა გადადგეს და ვადამდელი საპარლამენტო არჩევნები ჩატარდეს? ძალიან რთულია, ახლა რაზეც ვლაპარაკობთ.
უდუმაშვილი:  ამ რუტინაში შესვლა დამაზიანებელი იქნება იმ პროცესებისთვის, რომლებიც მიმდინარეობს რუსთაველის გამზირზე. ახლა არ არის დრო იმისა, რომ ნახევრად ფეხმძიმეები ვიყოთ, ახლა არის საჭირო რადიკალური და სწრაფი ნაბიჯების გადადგმა. სწორედ ამიტომ ზაზა სარალიძემ მოითხოვა პოლიტიკოსების ჩართვა, რადგან ძნელი იყო იმ პროცესების გამკლავება იმ რეჟიმით, როგორიც მიმდინარეობდა რუსთველის გამზირზე, ამიტომ ჩავერთეთ ჩვენ და ამიტომ გვაქვს ძალიან რადკალური მოთხოვნები და ეს მოთხოვნები უნდა დავაყენოთ სწრაფად და ამ მოთხოვნების დაკმაყოფილებაზეც უნდა ვიმოქმედოთ სწრაფად.
გვარამია:  რა მოთხოვნები გესახება რეალისტურად, რომ ძალიან სწრაფად დაკმაყოფილდება?
უდუმაშვილი:  ახლა მთავარი ამოცაანა, რომ დადგეს მოთხოვნა, ეს არის მთავრობის გადადგომა და ვადამდელი საპარლამენტო არჩევნები. ამ მოთხოვნების დაკმაყოფილების წამალი და რეცეპტი არის ის საპროტესტო აქციები და მუხტი, რომელიც არის რუსთაველის გამზირზე და არა საგამოძიებო კომისია. გეგმა უნდა იყოს ერთი და ყველა პარტია უნდა მიყვებოდეს ამ გეგმას. ეს უნდა იყოს ძალიან რადიკალური გეგმა.
კვესიტაძე:  შევხედოთ ნეიტრალური მოქალაქის პოზიციიდან, რომელიც ამბობს, რომ ჩემთვის მნიშვნელოვანია არა ვადამდელი არჩევნები, არამედ ზაზა სარალიძის შვილის მკვლელების დასჯა და ამ საქმის გამოძიება, ვინ დააფარა ხელი, ამისათვის საჭიროა საგამოძიებო კომისია და ასევე ახალი პროკურორი, ფიქრობს ესე და სკეპტიკურად უყურებს აქციებს, რომელსაც უფრო რადიკალური მოთხოვნები აქვს. თუ საგამოძიებო კომისიამ არ იმუშავა, თუ არ დააკმაყოფილა ოპოზიციის მოთხოვნები, თუ იქ ცინიზმი გამოვლინა და ამის შანსი არის ძალიან დიდი, შემდეგ ეს ნეიტრალურად განწყობილი მოქალაქე ამბობს, რომ არაფერი არ გამოვიდა ამ მიმართულებით. თუ არ გამოვიდა, ძალიან მორალურად გამართული იქნება ის ხალხი, ვინც აქციებზე გამოვა უფრო რადიკალური მოთხოვნებით.
გვარამია: რამდენი თვე უნდა გაგრძელდეს ეს?
კვესიტაძე: ძალიან მალე გამოჩდება, დაკომპლექტებიდან გამოჩნდება, გადადგება თუ არა წულუკიანი - იქიდანაც გამოჩნება, ვის წარმოადგენენ პროკურორის კანდიდატურად - ამაშიც გამოჩნება, ამით არის აქციების ლეგიტიმურობა.
უდუმაშვილი: თქვენ გჯერათ, რომ საგამოძიებო კომისიამ რომც დაადგინოს ყველაფერი, რომ მისცეს საშუალება, რომ ყველა დოკუმენტი გადაეცეს, დაადგინოს კონკრეტული გვარები, სახელები, კონკრეტული მაღალჩინოსნები, ამით შედეგი მიიღწევა?
გვარამია:  ბიძინა ივანიშვილი ამ ქვეყანაში ეყრდნობა 10-მდე ადამიანს. ათეულში შედის ყველა ის პირი, რომლის ბრალეულობა უნდა დადგინდეს წესით, თუ ამ კომისიამ ნორმალურად იმუშავა. მათ შორის არის შოთაძე, რომელიც ტოპ ხუთეულის წევრია, მათ შორის არის გახარია, მათ შორის არის თუნდაც სუბელიანი, რომელიც არ შედის ათეულში, ბევრი რამ იცის ისეთი, რაც არ უნდა იცოდეს, არსებობს ვიდეოები, რომელიც აქვთ კონკრეტულ პირებს ხელში. არათუ თანამდებობის პირებს, ქვედა რგოლებსაც ვერ დასჯის ეს კომისია და ყველაზე დიდი საფრთხე ის არის, რომ...
უდუმაშვილი: სცენარი რა არის ხელისუფლების? დაიწყოს საგამოძიებო კომისიამ მუშაობა, გარკვეული პერიოდი,  2-3 თვე მოგცენ რაღაცის კეთების საშუალება და მერე ჩაიკეტება. შენ ვერც საგამოძიებო კომისიით მიაღწევ შედეგს და მუხტიც უკვე მთლიანად განელებული გექნება რუსთაველის გამზირზე, ეს ყველაფერი დასრულებული იქნება, არჩევნებიც კარზე მოგადგება და ფაქტია, ჩვენ ამ საშიშროების წინაშე ვდგევართ და ახლა თუ იმას ვიღაცეები ფიქრობენ, რომ  ჯერ დაველოდები საგამოძიებო კომისიას და მერე გამოვალ  ქუჩაში, ის ხალხი არც მაშინ არ გამოვა ქუჩაში, მიზეზი ყოველთვის ექნება, რომ ქუჩაში არ გამოვიდეს. ქუჩის აქციები ვერ გაჰყვება ამ საგამოძიებო კომისიას დროში. გამორიცხულია, 3 თვე საპროტესტო მუხტი გეჭიროს.
გვარამია: საგამოძიებო კომისია ნამდვილად არ არის ხელწამოსაკრავი ბერკეტი. მიმაჩნია, რომ სერიოზული ბერკეტია, მაგრამ არ მჯერა იმის, რომ ივანიშვილი მოგვცემს... მაგ. ხოშტარიას, რომელსაც ვენდობი,  ოთო კახიძეს, რომელსაც ასევე ვენდობი, გიგა ბოკერიას და ა.შ. ამ ადამიანებს თუ მისცემს ამის გამოძიების შესაძლებლობას, მე არ მჯერა, რომ ამ ხალხს ის დაასჯევინებს იმ ბოძებს, რომელზეც ამ პერიოდის განმავლობაში იდგა. ერთ-ერთი არის შოთაძე, რომელიც პირდაპირ სასამართლოში უნდა წავიდეს ხელბორკილებით, ის კომისია თუ რეალური იქნა, მათ შორის შსს -ს მაღალჩინოსნები, დევნილთა მინისტრი. რაზე ვლაპარკობთ? ეს თუ რეალისტურად მიგვაჩნია, მაშინ ივანიშვილი გაცილებით მარტივად დაითხოვს იმ მთავრობას, რომელიც ახლა აქ არის.
უდუმაშვილი:  6 თვის განმავლობაში ერთი მირზა სუბელიანი არ გაწირა ხელისუფლებამ. თქვენ წარმოიდგინეთ, რომ ჩვენ სხვების დასჯის უფლებას მოგვცემენ?
გვარამია: მირზა სუბელიანით ჩვენ უკვე შოთაძემდე ავდივართ და მაგაშია მთელი პრობლემა. ავდივართ შოთაძემდე, სუსამდე, რომელმაც ვანო გამოიყვანა, ავდივართ ფარცხალაძემდე, რომელიც ბიძინას ფავორიტია, რომელმაც ვანო გამოიყვანა. ეს მირზა სუბელიანი მარტო იმიტომ კი არ არის მისთვის ფასეული, რომ მარტო მირზა სუბელიანია, იმის გამო, რომ ის ვიდეოები აქვს, რომელიც აქვს და სულ არ ვარ დარწმუნებული, რომ ეს მარტო ვანო მერაბიშვილის ვიდეოებია. დარწმუნებული ვარ, რომ მირზა სუბელიანი ამათი ბედუკაძეა და აქვს უამრავი ვიდეო ციხის, რომელიც კაცმა არ იცის, რა არის მასზე აღბეჭდილი. ესე მარტივად მე არ წამომიდგენია.... მთავრობის გადადგომა უფრო რეალისტური მგონია, ვიდრე ეს. მგონია, ბიძინა ივანიშვილი იმაზე უფრო წამსვლელია, ვიდრე ამაზე.
უდუმაშვილი:  რადიკალურები ვიყოთ ჩვენს მოთხოვნებში და ვიმოქმედოთ ძალიან სწრაფად. არსებობს პერიოდები, როდესაც აუცილებელია რადიკალური ნაბიჯების გადადგმა. ახლა რას მივადექით საბოლოო ჯამში - აბსოლიტურად იგნორირებულია იმ საზოგადოების მოთხოვნა, რომელიც ამ დღეების განმავლობაში დგას და თითქოსდა მარტივ რაღცას ითხოვს - დაისაჯონ მკვლელები და ის ხალხი, ვინც ხელს აფარებდა ამ მკვლელებს ამ დროის განმავლობაში. მოთხოვნა იყო პირდაპირ, რომლის დაკმაყოფილებაც შესაძლებელია, როცა ბრუტალური ხელისუფლების პირობებში არსებობ. არავის აქვს ილუზია, რომ ჩვენ რომ დღეს მოთხოვნა დავაყენეთ, ხვალ მთავრობა გადადგება, თუმცა საპროტესტო მუხტით ვაიძულებთ ხელისუფლებას, რომ გადადგას ეს ნაბიჯი. ჩვენ დავანახებთ ხელისუფლებას, რამდენი ადამიანი დადგება ერთი კვირის თავზე დედაქალაქში იმისათვის, რომ სამართალს მიაღწიოს და აღდგინოს სამართლიანობა ამ ქვეყანაში, ასე რომ ხალხის ძალა არის გადამწყვეტი. ეს ყოველთვის ასე იყო.

გვარამია:  რატომ იდექით იქ, სადაც იდგა ენმ, ევროპული საქართველო?
მურმან დუმბაძე: მე ვიდექი სიმართლესთან. თუ ადამიანი სიმართლეს ეძებს და ჩემს გვერდით იქნება და ეს საქმეს უფრო წადგება, ვიდრე გააფუჭებს, მე ამ წარსულს არ ვკითხულობ. ჯერ სიმართლის გარკვევა მაინტერესებს და მერე მოვიკითხოთ ერთმანეთი.
გვარამია:  იმ პარტიებს, რომლებიც იქ დგანან, სიმართლის გარკვევა აინტერესებთ თუ საკუთრი პოლიტიკური დღის წერიგი ადარდებთ?
დუმბაძე: მოცემულ ეტაპზე ეს არის სიმართლის გარკვევა. მე გულწრფელი ვარ და მჯერა, რომ აინტერესებთ სიმართლის გარკვევა. ის პოლიტიკური პარტიები, რომლებიც არ მოვლენ რუსთაველის პროსპექტზე, მათ აქვთ საკუთრი პოლიტიკური ინტერესები და ის პარტიები, რომლებიც მოდიან  და დგანან მაჩალიკაშვილის და სარალიძის გვერდზე, არ აქვთ პოლიტიკური ინტერსები. პოლიტიკურ პარტიას საკუთრი ინტერესი უნდა ჰქონდეს, მაგრამ უფრო მეტად პოლიტიკური ინტერესი აქვთ იმ პოლიტიკურ პარტიებს, ვინც არ დგას რუსთველის პროსპექტზე. რა თქმა უნდა, დგას ვაკეში, ეს არის პირდაპირ სუს-ის პოლიტიკური ინტერსი.
გვარამია: ოპოზიციის წინააღმდეგ ხელისუფლებს კონტრაქცია თუ გახსოვთ?
დუმბაძე: როცა ჩვენ აბაშიძის ხელისუფლების წინააღმდეგ კონტრაქციებს ვაწყობდით 90-იანი წლებიდან მოყოლებული, 2004 წლის 6 მაისამდე, მუდმივად კონტრაქციების რეჟიმში ვიყავით. არასოდეს არ ყოფილა შემთხვევა, როცა კონტრაქციას ბოლომდე მოეგო. კონტრაქცია მოდიოდა ბევრი, მერე მცირდებოდა, მცირდებოდა, მერე ის კონტრაქციის ხალხი გადმოდიოდა ჩვენთან....
გვარამია: ამასობაში პირდაპირ მოგვიყევით, რომ ბიძინა ივანიშვილი ასლან აბაშიძედ გადაიქცა. მისი ხელწერა ყოფილა კონტრაქციები და ბიძინა ივანიშვილს მოსწონს.
მურმან დუმბაძე: ივანიშვილი აბაშიძესთან თანამშრომლობდა 92-93 წლებში, დადასტურებული ინფორმაციით შემიძლია, გითხრათ. 92-93 წლები რა პრივატიზაციები იყო, იარაღის შემოტანა იყო და ნარკოტიკის შემოტანა. რა ინვესტიცია უნდა ყოფილიყო 90-იან წლებში? მე გავიგე ეს დიდი ხნის შემდეგ, როცა ხელისუფლებაში მოვედი, პირველი ოქტომბრის შემდეგ.
გვარამია: რამე მტკიცებულებები არსებობს?
დუმბაძე: მე ეს მითხრა ერთ-ერთი მაღალი თანამდებობის პირმა, რომელიც არეგულირებდა პორტის საქმეს. თვითმფრინავი რომ მოფრინდებოდა, იქ რაღაც დოკუმენტაცია ხომ ფორმდებოდა? შევეკითხე შემდეგ სხვა ადამიანებს, რომლებიც იმ საქმესთან კავშირში იყვნენ და დაადასტურეს, რომ ივანიშვილი 92-93 წლებში...
კვესიტაძე:  დადასტურების სხვაგვარი სტანდარტი გვაქვს ჟურნალისტებს.
დუმბაძე: თქვენ გინდათ, რომ ბეჭდიანი ქაღალდი მოგიტანოთ?
გვარამია:  ბეჭდიანი ქაღალდი არ მინდა. თუნდაც იმ ადამიანმა რომ ილაპარაკოს ჩვენს ეთერში მაგალითად.
დუმბაძე:  ვერ გაბედავს, იმიტომ, რომ იმ ხელისუფლების წევრია, „ქართული ოცნების“ წევრია. ჩვენი ოპონირება ივანიშვილთან სწორედ იმაში მდგომარეობს, რომ ხომ შევთანხმდით 2012 წლის 1 ოქტომბრამდე და 1 ოქტომბრის შემდეგ, ადამიანები უნდა გამხდარიყავით თავისუფალი, ხომ იყო სააკაშვილის რეჟიმი,  ხომ ვიყავით მარწუხებში, დიქტატურაში და ხომ ვიყავით ავტორიტარიზმში? ხომ შევთანხმდით, რომ თავსუფლები გავხდებოდით, აბა გამოვიდეს ის ადამიანი და თქვას ის, რაც მე მითხრა, ვერ გამოვა.
გვარამია:  მაშინ უფრო თავისუფლად ცხოვრობდით თუ ახლა?
დუმბაძე: მე სუბიექტურად მურმან დუმბაძე ყოველთვის ვცხოვრობდი თავისუფლად.
გვარამია:  გარემო?
მურმან დუმბაძე: გარემო დღეს უფრო შეზღუდულია.
გვარამია:  რითი ასაბუთებთ? მე ჩემი დაკვირვებები მაქვს, მაგრამ სუბიექტური ვარ ამ შემთხვევაში.
დუმბაძე: მედიის მიმართულებით. მედია დღეს ერთი ადამიანის ხელით იმართება, ვიდრე იმართებოდა უწინ. დიდი ნაციონალური ტელევიზიები, ეს არის პირდაპირ ივანიშვილის შვილობილი კომპანიები და მაშინ არ იყო ეს ასე. რუსთავი2 იხურებოდა და გადაგარჩინათ არა მარტო საფრანგეთმა, არამედ ჩვენნაირმა ადამიანებმაც.
გვარამია: პირველ რიგში.
მურმან დუმბაძე: აქ დავდექით ჩვენ მაშინ. მე არ ვამბობ, რომ ადამიანები მონები გახდნენ, მაგრამ თავისუფლება რომ შეზღუდული აქვთ, ფაქტი სახეზეა.

